
Na osnovu člana 48. stav (1) Zakona o državljanstvu 

Federacije Bosne i Hercegovine ("Službene novine Federacije 
BiH", broj 34/16), federalni ministar unutrašnjih poslova donosi 

PRAVILNIK 
O POSTUPKU, DOKAZNIM SREDSTVIMA I NAČINU 

UPISA DRŽAVLJANSTVA FEDERACIJE BOSNE I 
HERCEGOVINE U MATIČNU KNJIGU ROĐENIH I 

MATIČNU KNJIGU DRŽAVLJANA 

I - OPĆE ODREDBE 

Član 1. 
(Predmet Pravilnika) 

Ovim pravilnikom uređuju se postupak, dokazna sredstva i 
način upisa državljanstva Federacije Bosne i Hercegovine (u 
daljnjem tekstu: državljanstvo Federacije) u matičnu knjigu 
rođenih i matičnu knjigu državljana, rješavanje zahtjeva za 
naknadni upis državljanstva Federacije u matične knjige, 
donošenje rješenja u odnosu na sticanje i prestanak državljanstva 
Federacije, evidencije o licima koja su stekla državljanstvo 
Federacije i druga pitanja koja se odnose na državljanstvo 
Federacije utvrđena Zakonom o državljanstvu Federacije Bosne i 
Hercegovine ("Službene novine Federacije BiH", broj 34/16 - u 
daljnjem tekstu: Zakon). 

Član 2. 
(Propisi po kojima se vrši postupak sticanja i prestanka 

državljanstva Federacije, dokazna sredstva i upis činjenice 
državljanstva) 

Postupak sticanja i prestanka državljanstva Federacije, 
dokazna sredstva i upis činjenice državljanstva Federacije u 
matične knjige rođenih i matične knjige državljana vrši se u 
skladu sa Zakonom o državljanstvu Bosne i Hercegovine - 
Službeni prečišćeni tekst ("Službeni glasnik BiH", broj 22/16 - u 
daljnjem tekstu: Zakon o državljanstvu BiH), podzakonskim 
propisima koji su doneseni na osnovu tog zakona, Zakonom i 
odredbama ovog pravilnika te drugim propisima kojima se 
uređuje pitanje upisa činjenice državljanstva. 

Član 3. 
(Nadležni organi uprave u okviru kojih se organizuju poslovi u 
vezi sa sticanjem i prestankom državljanstva Federacije i upisa 

državljanstva Federacije) 
(1) Poslove u vezi sa sticanjem i prestankom državljanstva 

Federacije i upisa tog državljanstva u matičnu knjigu rođe-
nih i matičnu knjigu državljana organizuju organi uprave 
utvrđeni u čl.: 30., 32. i 33. Zakona, svako iz okvira svoje 
nadležnosti, te su dužni osigurati pravilno i blagovremeno 
rješavanje zahtjeva za sticanje i prestanak državljanstva 
Federacije i upis tog državljanstva u matičnu knjigu 
rođenih, odnosno matičnu knjigu državljana. 

(2) Nadležni organi iz čl.: 30., 32. i 33. Zakona u toku 
provođenja postupka za sticanje, odnosno prestanak 
državljanstva Federacije iz svoje nadležnosti istovremeno 
primjenjuju propise iz člana (2) ovog pravilnika, a koji se 
odnose na sticanje, odnosno prestanak državljanstva Bosne 
i Hercegovine. 

Član 4. 
(Pribavljanje dokaza za sticanje državljanstva Federacije) 

(1) Nadležni organi iz čl. 30. i 32. Zakona (općinske, odnosno 
gradske službe za matične knjige i kantonalno ministarstvo 
unutrašnjih poslova - u daljnjem tekstu: kantonalno 
ministarstvo) uvjete za sticanje državljanstva Federacije po 
osnovu čl.: 5., 6., 7., 26., 27. i 47. st. (1) i (2) Zakona 
utvrđuju na osnovu dokaza koje pribavljaju u skladu sa 
propisima iz člana 2. ovog pravilnika i odredbama ovog 
pravilnika. 

(2) Nadležni organ iz čl. 33. Zakona (Federalno ministarstvo 
unutrašnjih poslova - Federalno ministarstvo unutarnjih 
poslova – u daljnjem tekstu: Federalno ministarstvo) uvjete 
za sticanje državljanstva Federacije po osnovu čl.: 8., 9., 
10., 11., 12., 13. i 15. Zakona utvrđuje na osnovu dokaza 
koje pribavlja u skladu sa Pravilnikom o preciziranju 
dokaza o ispunjavanju uvjeta za sticanje državljanstva 
Bosne i Hercegovine naturalizacijom i olakšanom natura-
lizacijom ("Službeni glasnik BiH", broj 7/14), Pravilnikom 
o izdavanju garancije u postupku sticanja državljanstva 
Bosne i Hercegovine ("Službeni glasnik BiH", broj 7/14 – u 
daljnjem tekstu: Pravilnik o izdavanju garancije) i odredba-
ma ovog pravilnika, a za uvjete za sticanje državljanstva po 
osnovu člana 28. i člana 47. st. (3) i (4) Zakona utvrđuje na 
osnovu dokaza utvrđenih ovim pravilnikom. 

Član 5. 
(Upis državljanstva Bosne i Hercegovine i državljanstva 

Federacije) 
(1) Prilikom upisa državljanstva Federacije u matičnu knjigu 

rođenih ili u matičnu knjigu državljana istovremeno se 
upisuje i državljanstvo Bosne i Hercegovine, što je u skladu 
s odredbom člana 2. stav (1) Zakona. 

(2) Upis državljanstva Federacije u matične knjige iz člana 2. 
stav 1. Zakona o matičnim knjigama ("Službene novine 
Federacije BiH", br. 37/12 i 80/14) vrši se na način i u 
postupku koji je utvrđen u Uputstvu o načinu vođenja 
matičnih knjiga ("Službene novine Federacije BiH", br.: 
51/13, 55/13, 82/13 i 6/15 - u daljnjem tekstu: Uputstvo) i 
prema odredbama ovog pravilnika. 

(3) U Matičnu knjigu državljana koja je utvrđena Pravilnikom 
o obrascima matičnih knjiga i drugim aktima iz matičnih 
knjiga ("Službene novine Federacije BiH", br. 86/12, 25/13, 
36/13, 45/13, 66/13 i 8/15 - u daljnjem tekstu: Pravilnik o 
obrascima matičnih knjiga), upisuje se državljanstvo Bosne 
i Hercegovine i državljanstvo Federacije za lica utvrđena u 
članu 22. stav 2. Zakona o matičnim knjigama. 

(4) Za upis državljanstva u matičnu knjigu rođenih formira se 
posebno spis za upis koji sadrži prijavu iz člana 8. ovog 
pravilnika i dokumentaciju koja se koristila za upis 
državljanstva Federacije u matičnu knjigu rođenih, što je u 
skladu sa tačkom 41. Uputstva, a za upis u matičnu knjigu 
državljana spis predmeta čini zahtjev za sticanje 
državljanstva i dokumentacija koja se koristila za donošenje 
rješenja. 

Član 6. 
(Primjena Zakona o upravnom postupku) 

Postupci koji se vode prema odredbama ovog pravilnika 
radi utvrđivanja činjenica neophodnih za odlučivanje po zahtjevu 
stranaka za sticanje ili prestanak državljanstva Federacije ili 
naknadni upis državljanstva u matičnu knjigu rođenih i donošenja 
rješenja o tim pitanjima provode se prema odgovarajućim 
odredbama Zakona o upravnom postupku ("Službene novine 
Federacije BiH", br. 2/98 i 48/99), osim u slučajevima kojima je 
Zakonom o državljanstvu BiH i podzakonskim propisima 
donesenim na osnovu tog zakona te Zakonom i ovim pravilnikom 
drugačije određeno. 

II – POSTUPAK, DOKAZNA SREDSTVA I NAČIN UPISA 
DRŽAVLJANSTVA FEDERACIJE U MATIČNU KNJIGU 
ROĐENIH I MATIČNU KNJIGU DRŽAVLJANA 
1. Postupak upisa državljanstva Federacije u matičnu knjigu 
rođenih i matičnu knjigu državljana 

Član 7. 
(Postupak upisa državljanstva Federacije) 

Postupak upisa državljanstva Federacije u matičnu knjigu 
rođenih i matičnu knjigu državljana, prema ovom pravilniku, 

obuhvata radnje organa iz člana 4. ovog pravilnika koje se 
preduzimaju radi rješavanja zahtjeva za sticanje, odnosno 
prestanak državljanstva Federacije i upisa tog državljanstva u 
matičnu knjigu rođenih, odnosno matičnu knjigu državljana. 

Član 8. 
(Prijava odnosno zahtjev za upis činjenice državljanstva u 

matičnu knjigu rođenih) 
(1) Postupak upisa državljanstva Federacije za djecu koja su 

rođena na teritoriji Federacije pokreće se Prijavom (zahtjev) 
za upis činjenice državljanstva u Matičnu knjigu rođenih - 
Obrascem broj 14-1, koji je utvrđen Pravilnikom o 
obrascima matičnih knjiga, na način i po postupku 
propisanim Uputstvom i odredbama ovog pravilnika. 

(2) Za djecu koja su rođena u inozemstvu, što se odnosi na lica 
iz člana 30. stav (3) Zakona za upis činjenice državljanstva 
u matičnu knjigu rođenih postupak se pokreće na osnovu 
Zahtjeva za upis činjenice rođenja u matičnu knjigu rođenih 
sa konstatacijom državljanstva BiH i FBiH - Obrazac broj 
2, koji je utvrđen Uputstvom i odredbama tog uputstva, 
osim ako je odredbama Uputstva drugačije određeno. 

(3) Prijavu, odnosno zahtjev iz st. (1) i (2) ovog člana, stranka 
dobija u matičnom uredu, odnosno diplomatsko-
konzularnom predstavništvu Bosne i Hercegovine koju 
popunjava prema uputama matičara ukoliko prijavu, 
odnosno zahtjev dobije u matičnom uredu. 

Član 9. 
(Matična služba općine i grada kojoj se podnosi Prijava za upis 

državljanstva Federacije po osnovu čl.: 5., 6. i 7. Zakona i 
Zahtjev za sticanje državljanstva Federacije po osnovu člana 5. 

stav (1) tačka a) i stav (2) Zakona za djecu koja su rođena u 
Republici Srpskoj) 

(1) Upis državljanstva Federacije u matičnu knjigu rođenih po 
osnovu čl.: 5., 6. i 7. Zakona (porijeklom, rođenjem na 
teritoriji Federacije, usvojenjem) vrši se na osnovu prijave 
(zahtjev) iz člana 8. stav (1) ovog pravilnika, a stiče se 
danom rođenja djeteta. 

(2) Prijava iz stava (1) ovog člana podnosi se matičnoj službi 
općine ili grada u kojoj majka djeteta ima prijavljeno 
prebivalište, a ako nema prijavljeno prebivalište, upis se 
obavlja u matičnoj službi općine ili grada u kojima je dijete 
rođeno (član 13. stav 1. Zakona o matičnim knjigama), a za 
djecu lica iz člana 13. stav 3. Zakona o matičnim knjigama 
prijava se podnosi matičnoj službi općine i grada čija se 
nadležnost utvrđuje prema toj zakonskoj odredbi. 

(3) Zahtjev za sticanje državljanstva za djecu iz člana 5. stav 
(1) tačka a) i stava (2) Zakona, koja su rođena na teritoriji 
Republike Srpske, podnosi se matičnoj službi općine i 
grada prema mjestu prebivališta roditelja djeteta, odnosno 
prema mjestu upisa državljanstva Federacije za jednog od 
roditelja djeteta ukoliko nema prijavljeno prebivalište na 
teritoriji Federacije. 

(4) Izuzetno, ako roditelji/roditelj djeteta nemaju državljanstvo 
ili je nepoznatog državljanstva, a dijete je rođeno na 
teritoriji Federacije, prijavu (zahtjev) za upis državljanstva 
u matičnu knjigu rođenih podnose roditelji/roditelj djeteta 
matičnoj službi općine i grada po mjestu rođenja djeteta, a 
ako je dijete nađeno na teritoriji Federacije, prijava za upis 
podnosi se matičnoj službi općine i grada po mjestu u 
kojem je dijete nađeno (član 18. stav 1. Zakona o matičnim 
knjigama). 

(5) Odredba stava (2) ovog člana odnosi se i na dijete rođeno 
van zdravstvene ustanove, kao i dijete rođeno u 
saobraćajnom sredstvu (voz, avion, auto, brod i sl. - član 13. 
stav 2. Zakona o matičnim knjigama). 

Član 10. 
(Matična služba općine i grada kojoj se podnosi zahtjev  
za upis djece rođene u inozemstvu, odnosno zahtjev za  

sticanje državljanstva) 
(1) Za djecu rođenu u inozemstvu zahtjev iz člana 8. stav (2) 

ovog pravilnika podnosi se matičnoj službi općine i grada 
nadležnoj za upis rođenja djeteta u matičnu knjigu rođenih 
čija se nadležnost utvrđuje prema odredbama člana 54. stav 
1. tačka 1) i st.: 2., 3. i 5. Zakona o matičnim knjigama. 

(2) Zahtjev za sticanje državljanstva Federacije po članu 26. 
stav (1) Zakona za djecu rođenu u inozemstvu čiji roditelji 
u trenutku rođenja djeteta imaju državljanstvo Republike 
Srpske i prebivalište u Federacije podnosi se matičnoj 
službi općine i grada čija nadležnost se utvrđuje prema 
zajedničkom prebivalištu roditelja u Federaciji koje su imali 
u trenutku rođenja djeteta, a ako nisu imali zajedničko 
prebivalište, u tom slučaju nadležnost se utvrđuje prema 
mjestu prebivališta jednog od roditelja čije prebivalište su 
roditelji utvrdili u zahtjevu. 

(3) Zahtjev za sticanje državljanstva po članu 26. stav (2) 
Zakona, za djecu rođenu u inozemstvu čiji jedan roditelj u 
trenutku rođenja djeteta ima državljanstvo Republike 
Srpske i prebivalište u Federacije, a drugi roditelj nije 
državljanin Bosne i Hercegovine, podnosi se prema mjestu 
prebivališta u Federaciji u trenutku rođenja djeteta, roditelja 
koji ima državljanstvo Republike Srpske. 

Član 11. 
(Zahtjev za sticanje, odnosno prestanak državljanstva Federacije 

iz nadležnosti Federalnog ministarstva, odnosno kantonalnog 
ministarstva) 

Postupak sticanja državljanstva Federacije po osnovu čl.: 
8.,. 9., 10., 11., 12., 13. i 15., člana 27. stav (1), člana 28. i člana 
47. st: (1) (3) i (4) Zakona, odnosno prestanka državljanstva 
Federacije po osnovu čl.: 20., 21. i 24. Zakona pokreće se na 
osnovu zahtjeva koji stranka podnosi kantonalnom ministarstvu 
za pitanja iz nadležnosti kantonalnog ministarstva (član 27. stav 
(1) i član 47. stav. (1) Zakona) i Federalnom ministarstvu putem 
kantonalnog ministarstva za pitanja iz nadležnosti Federalnog 
ministarstva koja se odnose na sticanje državljanstva (čl.: 8., 9., 
10., 11., 12., 13. i 15. i član 47. st. (3) i (4) i prestanak 
državljanstva (čl.: 20., 21. i 24.), odnosno putem Odjeljenja za 
javni registar Vlade Brčko Distrikta Bosne i Hercegovine za 
sticanje državljanstva po osnovu izbora ili promjene entitetskog 
državljanstva (član 28.). 

Član 12. 
(Način podnošenja zahtjeva iz inozemstva) 

(1) Ako stranka živi u inozemstvu, zahtjev za sticanje, odnosno 
prestanak državljanstva Federacije, o kojem odlučuje 
Federalno ministarstvo, može podnijeti tom ministarstvu 
putem diplomatsko-konzularnog predstavništva Bosne i 
Hercegovine kako je predviđeno u članu 33. Zakona o 
državljanstvu BiH i članu 34. stav 4. Zakona, uz koji je 
dužna priložiti dokumentaciju predviđenu u odredbama iz 
čl. 24. do 37. ovog pravilnika, zavisno od toga po kom se 
osnovu traži sticanje, odnosno prestanak državljanstva 
Federacije. 

(2) Federalno ministarstvo po prijemu zahtjeva iz stava (1) 
ovog člana utvrđuje da li su dostavljeni svi potrebni dokazi 
za pravilno rješavanje zahtjeva. Ako utvrdi da nedostaju 
određeni dokazi bez kojih se zahtjev ne može pravilno 
riješiti, te dokaze traži dopisom od stranke putem 
Ministarstva vanjskih poslova. 

(3) Dopuna podataka traži se u roku od deset dana od dana 
prijema zahtjeva. 

(4) Kada se pribave svi potrebni dokazi, onda se postupa prema 
čl. 58. do 62. ovog pravilnika, odnosno prema čl. 68. do 70. 
pravilnika za prestanak državljanstva. 

Član 13. 
(Dužnost kantonalnog ministarstva) 

Kantonalno ministarstvo je dužno u cilju rješavanja 
zahtjeva za sticanje državljanstva Federacije iz nadležnosti 
Federalnog ministarstva obavljati i poslove utvrđene u čl. 58. i 
60. ovog pravilnika, kako je utvrđeno u članu 34. st.: (2), (3) i (4) 
Zakona. 

2. Dokazna sredstva koja se prilažu za upis državljanstva 
Federacije u matičnu knjigu rođenih i matičnu knjigu 
državljana 

Član 14. 
(Dokazi koji se prilažu za upis činjenice državljanstva Federacije) 

Uz prijavu, odnosno zahtjev koji se odnosi na sticanje 
državljanstva, stranka je dužna priložiti sljedeće dokaze i to: 

a) za sticanje državljanstva porijeklom po članu 5. 
Zakona prilažu se dokazi iz čl. 15. ili 16. ovog 
pravilnika, zavisno od toga po kojem se zakonskom 
osnovu traži sticanje državljanstva; 

b) za sticanje državljanstva rođenjem na teritoriji 
Federacije po članu 6. Zakona prilažu se dokazi iz čl.: 
17. ili 18. ili 19. ovog pravilnika, zavisno od toga po 
kojem se zakonskom osnovu traži sticanje 
državljanstva; 

c) za sticanje državljanstva usvojenjem po članu 7. Za-
kona, prilažu se dokazi iz člana 20. ovog pravilnika; 

d) za sticanje državljanstva za djecu rođenu u 
inozemstvu i čiji roditelji imaju državljanstvo 
Republike Srpske i prebivalište na teritoriji Federacije 
u momentu rođenja djeteta po članu 26. Zakona, 
prilažu se dokazi iz člana 21. ovog pravilnika. 

Član 15. 
(Dokazi za sticanje državljanstva po osnovu porijekla) 

(1) Za sticanje državljanstva Federacije na osnovu člana 5. stav 
(1) Zakona (po osnovu porijekla), podnosilac prijave 
odnosno zahtjeva (u daljnjem tekstu: stranka) dužan je uz 
prijavu odnosno zahtjev priložiti i to: 
a) za lica iz člana 5. stav (1) tačka a) Zakona: uvjerenje o 

državljanstvu Federacije za oba roditelja da su imali 
državljanstvo Federacije u vrijeme rođenja djeteta i 
prijava rođenja djeteta na Obrascu broj 1 (dijete 
rođeno u zdravstvenoj ustanovi) ili Obrascu broj 2 
(dijete rođeno van zdravstvene ustanove) koji su 
utvrđeni Pravilnikom o obrascima prijave rođenja 
djeteta i potvrde o smrti ("Službene novine Federacije 
BiH", br. 68/12 i 83/14) ili izvod iz matične knjige 
rođenih inozemnog organa za dijete rođeno u 
inozemstvu, na osnovu kojih se utvrđuje datum i 
mjesto rođenja djeteta; 

b) za lica iz člana 5. stav (1) tačka b) Zakona: uvjerenje o 
državljanstvu Federacije za jednog roditelja koji je 
imao državljanstvo Federacije u vrijeme rođenja 
djeteta i prijava rođenja djeteta na Obrascu broj 1 ili 
Obrascu broj 2 iz tačke a) ovog stava; 

c) za lica iz člana 5. stav (1) tačka c) Zakona: izvod iz 
matične knjige rođenih inozemnog organa za dijete, 
uvjerenje o državljanstvu Federacije za jednog 
roditelja koji je imao državljanstvo Federacije u 
vrijeme rođenja djeteta i ovjerena pismena izjava 
roditelja državljanina Federacije da dijete nije steklo 
državljanstvo druge države (ovjera izjave kod 
nadležnog organa ili notara); 

d) za lica iz člana 5. stav (1) tačka d) Zakona: uvjerenje o 
državljanstvu Federacije za jednog roditelja koji je 
imao državljanstvo Federacije u vrijeme rođenja 
djeteta, dokaz da drugi roditelj nije bio državljanin 
Bosne i Hercegovine u vrijeme rođenja djeteta, s tim 
da je za dijete do 23. godine života potrebno priložiti 
jedan od sljedećih dokaza: da je dijete registrovano u 
svrhu evidentiranja državljana Federacije kod 
nadležnih organa vlasti u Federaciji ili u diplomatsko-
konzularnom predstavništvu Bosne i Hercegovine 
(ovdje dokaz može biti: uvjerenje diplomatskog-
konzularnog predstavništva ili prijava za upis u 
matičnu knjigu rođenih ili izvršen upis u matičnu 
knjigu rođenih i dr.); 

e) za lica iz člana 5. stav (1) tačka e) Zakona: uvjerenje o 
državljanstvu Federacije za roditelja koji je u vrijeme 
rođenja djeteta bio državljanin Federacije, a za drugog 
roditelja uvjerenje o državljanstvu Republike Srpske u 
vrijeme rođenja djeteta. Pored navedenih dokaza, za 
dijete je potrebno priložiti i sljedeće: ovjerenu izjavu 
oba roditelja da su saglasni da dijete stekne 
državljanstvo Federacije, a ako nisu saglasni, potreban 
je dokaz o državljanstvu Federacije u vrijeme rođenja 
djeteta za roditelja koji je podnio zahtjev za upis 
djeteta kod nadležnih organa u Federaciji ili kod 
diplomatskog-konzularnog predstavništva Bosne i 
Hercegovine; 

f) za lica iz člana 5. stav (1) tačka f) Zakona: Obrazac 
broj 1 ili Obrazac broj 2 iz tačke a) ovog stava ili 
izvod iz matične knjige rođenih za dijete da je rođeno 
u Federaciji, uvjerenje o državljanstvu Federacije za 
jednog roditelja, a za drugog roditelja uvjerenje o 
državljanstvu Republike Srpske u vrijeme rođenja 
djeteta. Pored navedenih dokaza, za dijete je potrebno 
priložiti i sljedeće: ovjerenu izjavu oba roditelja da su 
saglasni da dijete stekne državljanstvo Federacije, a 
ako nisu saglasni, potreban je dokaz da je roditelj koji 
je upisao dijete u matičnu knjigu u to vrijeme imao 
državljanstvo Federacije (ovjerena izjava kod 
nadležnog organa ili notara). 

(2) Za sticanje državljanstva Federacije na osnovu člana 5. stav 
(2) Zakona (po osnovu porijekla), stranka je dužna uz 
zahtjev koji se podnosi na Obrascu broj 1 priložiti: izvod iz 
matične knjige rođenih za dijete rođeno u Republici 
Srpskoj, uvjerenje o državljanstvu Federacije za jednog 
roditelja, a za drugog roditelja dokaz da nije bio državljanin 
Bosne i Hercegovine u vrijeme rođenja djeteta, uvjerenje-
potvrdu da dijete nije upisano u evidencijama državljana po 
mjestu rođenja djeteta i uvjerenje-potvrdu da dijete nije 
upisano u evidencijama državljana po mjestu rođenja i po 
mjestu prebivališta roditelja. 

Član 16. 
(Dokazi za sticanje državljanstva po osnovu porijekla za dijete 

rođeno u Republici Srpskoj) 
Za sticanje državljanstva Federacije po osnovu porijekla 

prema članu 5. stav (1) tačka a) Zakona, za dijete rođeno na 
teritoriji Republike Srpske i upisano u matičnu knjigu rođenih na 
teritoriji Republike Srpske, uz zahtjev iz člana 15. stav (2) ovog 
pravilnika prilažu se i sljedeći dokazi: 

a) izvod iz matične knjige rođenih Republike Srpske da 
je dijete upisano u matičnu knjigu rođenih; 

b) uvjerenje-potvrda da dijete nije upisano u evidencije 
državljana po mjestu rođenja djeteta; 

c) uvjerenje-potvrda da dijete nije upisano u evidencije 
državljana po mjestu rođenja i po mjestu prebivališta 
roditelja; 

d) uvjerenje o državljanstvu Federacije za oba roditelja 
da su imali državljanstvo Federacije u vrijeme rođenja 
djeteta. 

Član 17. 
(Dokazi za sticanje državljanstva po osnovu rođenja ili nalaska 

djeteta na teritoriji Federacije) 
(1) Za sticanje državljanstva Federacije na osnovu člana 6. stav 

(1) Zakona (za dijete rođeno ili nađeno na teritoriji 
Federacije), u slučaju kada su roditelji djeteta nepoznati ili 
nepoznatog državljanstva ili bez državljanstva ili ako je 
dijete bez državljanstva, prilažu se sljedeći dokazi i to: 
a) za dijete čiji su roditelji nepoznati dokaz predstavljaju: 

rješenje organa starateljstva koje se donosi u okviru 
postupka koji se vodi prema članu 18. Zakona o 
matičnim knjigama, zapisnik kantonalnog 
ministarstva o nalasku djeteta na teritoriji Federacije, 
a za dijete rođeno na teritoriji Federacije - prijava 
rođenja djeteta na Obrascu broj 1 ili Obrascu broj 2 i 
drugi dokazi kojima se može utvrditi da su roditelji 
djeteta nepoznati; 

b) za dijete čiji su roditelji nepoznatog državljanstva ili 
bez državljanstva (apatrid) dokaz predstavljaju: 
- za dijete rođeno na teritoriji Federacije dokaz 

predstavljaju: prijava rođenja djeteta na Obrascu 
broj 1 ili Obrascu broj 2 i zapisnik kantonalnog 
ministarstva o nalasku djeteta, ako se radi o 
djetetu koje je nađeno; 

- ako se ne može utvrditi identitet i državljanstvo 
roditelja djeteta koji su nepoznatog 
državljanstva ili bez državljanstva, dokaz o tim 
činjenicama može biti izjava roditelja djeteta 
data u matičnoj službi općine i grada prema 
članu 180. Zakona o upravnom postupku, koja 
se daje na zapisnik koji se mora sastaviti prema 
čl. 73. do 77. tog zakona, ako ne postoje nikakvi 
pisani dokazi iz tačke 25. Uputstva kojima se 
mogu utvrditi te činjenice; 

c) za dijete bez državljanstva (apatrid) dokaz 
predstavljaju: za rođenje djeteta na teritoriji Federacije 
- prijava rođenja djeteta na Obrascu broj 1 ili Obrascu 
broj 2, zapisnik kantonalnog ministarstva o nalasku 
djeteta, ako se radi o djetetu koje je nađeno, i akt 
Ministarstva sigurnosti da dijete nema državljanstva 
nijedne države. 

(2) U rješenju organa starateljstva iz stava (1) tačka a) ovog 
člana za činjenice "državljanstvo djeteta" i "roditelji djeteta" 
navodi se da su roditelji "nepoznati" i državljanstvo djeteta 
"nepoznato". 

Član 18. 
(Dokazi za sticanje državljanstva djeteta po osnovu rođenja u 

Federaciji čiji roditelji imaju državljanstvo Bosne i Hercegovine i 
Republike Srpske) 

Za sticanje državljanstva Federacije za djecu na osnovu 
člana 6. stav (2) Zakona (po osnovu rođenja djeteta na teritoriji 
Federacije), uz prijavu se prilažu slijedeći dokazi: 

a) prijava rođenja djeteta na Obrascu broj 1 ili Obrascu 
broj 2 ili izvod iz matične knjige rođenih za dijete; 

b) uvjerenje o državljanstvu Bosne i Hercegovine i 
Republike Srpske za oba roditelja u vrijeme rođenja 
djeteta ili samo za majku u slučaju da očinstvo nije 
utvrđeno u vrijeme upisa djeteta u matičnu knjigu 
rođenih; 

c) izjava o saglasnosti roditelja da dijete ima državljan-
stvo Federacije data u matičnoj službi ili ovjerena kod 
nadležnog organa ili notara; 

d) uvjerenje o prebivalištu oba roditelja na teritoriji 
Federacije ili na teritoriji Republike Srpske u vrijeme 
rođenja djeteta. 

Član 19. 
(Dokazi za sticanje državljanstva djeteta po osnovu rođenja u 

Federaciji čiji jedan roditelj ima državljanstvo Republike Srpske, 
a drugi roditelj nema državljanstvo Bosne i Hercegovine) 

Za sticanje državljanstva Federacije za djecu na osnovu 
člana 6. stav (3) Zakona (po osnovu rođenja na teritoriji 
Federacije), uz prijavu se prilažu sljedeći dokazi: 

a) prijava rođenja djeteta na Obrascu broj 1 ili Obrascu 
broj 2 ili izvod iz matične knjige rođenih za dijete; 

b) uvjerenje o državljanstvu Republike Srpske za jednog 
roditelja koji je imao državljanstvo Republike Srpske 
u vrijeme rođenja djeteta i dokaz da drugi roditelj nije 
bio državljanin Bosne i Hercegovine u vrijeme 
rođenja djeteta, 

c) uvjerenje o prebivalištu na teritoriji Federacije za 
roditelja koji je u vrijeme rođenja djeteta imao 
državljanstvo Republike Srpske. 

Član 20. 
(Dokazi za sticanje državljanstva po osnovu usvojenja) 
Za sticanje državljanstva Federacije na osnovu člana 7. 

Zakona (po osnovu usvojenja), uz prijavu se prilažu sljedeći 
dokazi i to: 

a) za lica iz člana 7. stav (1) Zakona: 
- pravosnažno rješenje nadležnog organa 

starateljstva o potpunom usvojenju djeteta; 
b) za lica iz člana 7. stav (2) Zakona: 

- pravosnažno rješenje nadležnog organa 
starateljstva o potpunom usvojenju djeteta, 

- uvjerenje za jednog usvojioca da je državljanin 
Republike Srpske, 

- uvjerenje za drugog usvojioca da je državljanin 
Federacije, 

- izjava o saglasnosti oba usvojioca da dijete stiče 
državljanstvo Federacije data u matičnoj službi 
ili ovjerena kod nadležnog organa ili notara, 

- ukoliko oba usvojioca nisu saglasna da dijete 
stekne državljanstvo Federacije prema članu 7. 
stav (3) Zakona, uz prijavu se prilažu sljedeći 
dokazi: pravosnažno rješenje nadležnog organa 
starateljstva o potpunom usvojenju djeteta, 
izvod iz matične knjige rođenih za dijete koje je 
rođeno u Federaciji ili dokaz o prebivalištu 
djeteta na teritoriji Federacije ili ukoliko dijete 
nema prebivalište na teritoriji Federacije – 
uvjerenje o državljanstvu Federacije usvojioca 
koji je podnio zahtjev za sticanje državljanstva 
Federacije. 

Član 21. 
(Dokazi za sticanje državljanstva Federacije po  

osnovu člana 26. Zakona) 
(1) Za sticanje državljanstva Federacije na osnovu člana 26. 

Zakona (dijete rođeno u inozemstvu), stranka je dužna uz 
zahtjev koji se podnosi na Obrascu broj 2 priložiti sljedeće 
dokaze i to: 
a) za dijete iz člana 26. stav (1) Zakona: izvod iz matične 

knjige rođenih inozemnog organa za dijete da je 
rođeno u inozemstvu, uvjerenje o državljanstvu 
Republike Srpske za oba roditelja da su imali 
državljanstvo Republike Srpske u vrijeme rođenja 
djeteta, uvjerenje o prebivalištu oba roditelja djeteta 
na teritoriji Federacije u vrijeme rođenja djeteta i 
ovjerenu pismenu izjavu oba roditelja da su saglasni 

da dijete stekne državljanstvo Federacije (ovjera 
izjave kod nadležnog organa ili notara); 

b) za dijete iz člana 26. stav (2) Zakona: izvod iz matične 
knjige rođenih inozemnog organa za dijete da je 
rođeno u inozemstvu, uvjerenje o državljanstvu 
Republike Srpske za jednog roditelja, a za drugog 
roditelja dokaz da nije bio državljanin Bosne i 
Hercegovine u vrijeme rođenja djeteta i uvjerenje o 
prebivalištu na teritoriji Federacije roditelja u vrijeme 
rođenja djeteta koji je u vrijeme rođenja djeteta imao 
državljanstvo Republike Srpske. 

(2) Odredba stava (1) ovog člana primjenjuje se za djecu koja 
su rođena u inozemstvu nakon stupanja na snagu Zakona (5. 
5. 2016. godine). 

Član 22. 
(Dokazi za sticanje državljanstva za lica iz člana  

27. stav (1) Zakona) 
(1) Za sticanje državljanstva Federacije za lica iz člana 27. stav 

(1) Zakona, stranka je dužna uz zahtjev priložiti sljedeće 
dokaze: 
a) izvod iz matične knjige rođenih; 
b) uvjerenje o državljanstvu Bosne i Hercegovine i 

Republike Srpske; 
c) uvjerenje o prebivališta na teritoriji Federacije u 

momentu podnošenja zahtjeva; 
d) dokaz da lice nije upisano u matičnu knjigu rođenih 

prema posljednjem prebivalištu. 
(2) Dokazi iz stava (1) ovog člana potrebni su i za sticanje 

državljanstva Federacije na osnovu promjene entitetskog 
državljanstva za lica koja su do 1979. godine rođena na 
teritoriji Federacije, a upisana u knjigu državljana po ocu ili 
majci u Republici Srpskoj i koja imaju prebivalište na 
teritoriji Federacije u skladu sa članom 27. stav (1) Zakona. 

Član 23. 
(Dokazi za sticanje državljanstva za lica iz člana 47. stav (1) 

Zakona) 
Za sticanje državljanstva Federacije za lica iz člana 47. stav 

(1) Zakona, koja su rođena i upisana u matičnu knjigu rođenih na 
teritoriji Republike Srpske, stranka je dužna uz zahtjev priložiti 
sljedeće dokaze: 

a) izvod iz matične knjige rođenih nadležnog organa 
Republike Srpske; 

b) uvjerenje o prebivalištu izdato od nadležnog 
kantonalnog ministarstva u Federaciji, koje sadrži 
podatke o prebivalištu na dan 6. 4. 1992. godine, sa 
zadnjom adresom prebivališta podnosioca zahtjeva u 
momentu podnošenja zahtjeva; 

c) dokaz da lice nije upisano u knjige državljana prema 
mjestu rođenja i prema porijeklu (mjesto rođenja oca 
ili majke); 

d) dokaz da lice nije upisano u knjige državljana prema 
prebivalištu (sadašnjem i ranijem). 

Član 24. 
(Dokazi za sticanje državljanstva naturalizacijom) 

(1) Za sticanje državljanstva Federacije na osnovu člana 8. 
Zakona (sticanje državljanstva naturalizacijom), stranac - 
stranka je dužna uz zahtjev priložiti sljedeće dokaze, i to: 
a) izvod iz matične knjige rođenih za podnosioca 

zahtjeva; 
b) uvjerenje o državljanstvu matične države za lice koje 

je podnosilac zahtjeva; 
c) dokaz koji se odnosi na dovoljno poznavanje pisma i 

jezika jednog od konstitutivnih naroda Federacije, a 
što predstavlja: 

- potvrda o položenom ispitu iz poznavanja pisma 
i jezika jednog od konstitutivnih naroda u Bosni 
i Hercegovini na fakultetu, u srednjoškolskoj 
ustanovi ili ustanovi za obrazovanje odraslih 
koje su ovlaštene od ministarstva nadležnog za 
obrazovanje da izvode programe iz službenih 
jezika BiH ili 

- svjedodžba o završenom osnovnom, srednjem ili 
visokom obrazovanju u BiH ili 

- svjedodžba inozemne obrazovne ustanove 
kojom se potvrđuje da je obrazovanje provedeno 
po programu na jednom od jezika u službenoj 
upotrebi u BiH ili svjedodžba o završenom 
kursu najmanje B1 stepena znanja jednog od tih 
jezika; 

d) uvjerenje iz kaznene evidencije izdato od nadležnog 
organa u zemlji porijekla podnosioca zahtjeva da nije 
osuđivan na kaznu zatvora za krivična djela sa 
predumišljajem na duže od tri godine u periodu od 
osam godina prije podnošenja zahtjeva; 

e) uvjerenje o nevođenju krivičnog postupka izdato od 
nadležnog organa u zemlji porijekla podnosioca 
zahtjeva, osim ako se dokaz o ispunjavanju ovog 
uvjeta ne može razumno zahtijevati; 

f) ovjerena fotokopija putne isprave podnosioca 
zahtjeva; 

g) izvod iz matične knjige vjenčanih ili dokaz o 
slobodnom bračnom stanju; 

h) potvrda o radnom odnosu na neodređeno vrijeme i 
visini plaće ili dokaz o visini penzije ili dokaz o 
drugim stalnim izvorima prihoda; 

i) dokaz poreskog ili drugog nadležnog organa u zemlji 
porijekla stranca i u Bosni i Hercegovini da je izmirio 
sve poreske i druge finansijske obaveze; 

j) ovjerena izjava o poštivanju pravnog sistema i 
ustavnog poretka Bosne i Hercegovine i Federacije; 

k) dokaz o uplaćenoj federalnoj administrativnoj taksi. 
(2) Državljani Republike Srbije, Republike Hrvatske i Crne 

Gore u postupku sticanja državljanstva Federacije ne 
pribavljaju dokaze iz stava (1) tačka c) ovog člana. 

(3) Pored dokaza iz stava (1) ovog člana za podnosioca 
zahtjeva, Federalno ministarstvo će po službenoj dužnosti 
pribaviti sljedeće dokaze i to: 
a) uvjerenje o stalnom boravku na teritoriji Bosne i 

Hercegovine koje je izdalo Ministarstvo sigurnosti - 
Služba za poslove sa strancima, da ima prijavljen 
stalni boravak na teritoriji Bosne i Hercegovine u 
trajanju od najmanje tri godine prije podnošenja 
zahtjeva, s tim da u vrijeme podnošenja zahtjeva ima 
stalni boravak na teritoriji Federacije; 

b) dokaze da mu nije izrečena mjera sigurnosti 
protjerivanja stranca iz Bosne i Hercegovine, odnosno 
Federacije ili zaštitna mjera udaljavanja stranca sa 
teritorije Bosne i Hercegovine koja je još na snazi - 
dokaz se pribavlja od Ministarstva sigurnosti; 

c) dokaze koji se odnose na sigurnosne provjere 
propisane članom 6. stav 4. Zakona o Obavještajno-
sigurnosnoj agenciji Bosne i Hercegovine ("Službeni 
glasnik BiH", br.: 12/04, 20/04, 56/06 i 12/09) - dokaz 
se pribavlja od Obavještajno- sigurnosne agencije i 

d) dokaze iz kaznene evidencije za podnosioca zahtjeva 
od nadležnih organa na teritoriji Bosne i Hercegovine 
- dokaz se pribavlja putem Federalne uprave policije 
(u daljnjem tekstu: Uprava policije). 

(4) Dokaz iz člana 8. stav (1) tačka l) Zakona utvrđuje i izdaje 
Federalno ministarstvo u skladu s odredbama čl. 39. do 41. 
ovog pravilnika. 

Član 25. 
(Dokazi za sticanje državljanstva olakšanom naturalizacijom) 

(1) Za sticanje državljanstva Federacije na osnovu člana 9. 
Zakona (sticanje državljanstva olakšanom naturalizacijom), 
stranac - bračni partner državljanina Federacije dužan je uz 
zahtjev priložiti sljedeće dokaze i to: 
a) izvod iz matične knjige rođenih za podnosioca 

zahtjeva; 
b) izvod iz matične knjige vjenčanih; 
c) uvjerenje o državljanstvu matične države lica koje je 

podnosilac zahtjeva; 
d) uvjerenje o državljanstvu Bosne i Hercegovine i 

Federacije bračnog partnera podnosioca zahtjeva i 
e) ovjerena fotokopija putne isprave za podnosioca 

zahtjeva; 
f) dokaz o uplaćenoj federalnoj administrativnoj taksi. 

(2) Pored dokaza iz stava (1) ovog člana, podnosilac zahtjeva 
mora da ima stalni boravku na teritoriji Bosne i 
Hercegovine, s tim da u vrijeme podnošenja zahtjeva ima 
stalni boravak na teritoriji Federacije i dokaz koji se odnosi 
na sigurnosnu provjeru iz člana 24. stav (3) tačka c) ovog 
pravilnika, o čemu dokaze pribavlja Federalno ministarstvo 
po službenoj dužnosti, na način predviđen u toj odredbi 
pravilnika. 

Član 26. 
(Dokazi za sticanje državljanstva putem naturalizacije za dijete 

mlađe od 18 godina) 
(1) Za sticanje državljanstva Federacije na osnovu člana 10. 

stav (1) Zakona (naturalizacija za dijete mlađe od 18 
godina), stranka je dužna uz zahtjev priložiti sljedeće 
dokaze i to: 
a) izvod iz matične knjige rođenih djeteta; 
b) uvjerenje o državljanstvu za dijete iz matične države i 
c) izvod iz matične knjige rođenih i dokaz o 

državljanstvu Federacije jednog od roditelja djeteta, 
koji je stekao državljanstvo Federacije putem 
naturalizacije nakon djetetovog rođenja; 

d) dokaz o uplaćenoj federalnoj administrativnoj taksi. 
(2) Pored dokaza iz stava (1) ovog člana, podnosilac zahtjeva 

mora ispunjavati i uvjet iz člana 10. stav (1) tačka b) 
Zakona koji se odnosi na uvjerenje o stalnom ili 
privremenom boravku na teritoriji Bosne i Hercegovine 
koje je izdalo Ministarstvo sigurnosti – Služba za poslove 
sa strancima, s tim da u vrijeme podnošenja zahtjeva ima 
stalni ili privremeni boravak na teritoriji Federacije, o čemu 
dokaze pribavlja Federalno ministarstvo po službenoj 
dužnosti. 

(3) Za sticanje državljanstva Federacije na osnovu člana 10. 
stav (3) Zakona (naturalizacija za dijete starije od 14 
godina), stranka je dužna uz zahtjev, pored dokaza iz st. (1) 
i (2) ovog člana, priložiti i izjavu ovjerenu od nadležnog 
organa ili notara da dijete starije od 14 godina pristaje na 
sticanje državljanstva Federacije. 

Član 27. 
(Dokazi za sticanje državljanstva lica bez državljanstva i lica-

izbjeglica) 
(1) Za sticanje državljanstva Federacije na osnovu člana 11. 

Zakona (lica bez državljanstva i lica koja imaju priznat 
status izbjeglice), stranka je dužna uz zahtjev priložiti 
sljedeće dokaze: 
a) izvod iz matične knjige rođenih za podnosioca 

zahtjeva; 

b) uvjerenje iz kaznene evidencije izdato od nadležnog 
organa Bosne i Hercegovine da nije osuđivana na 
kaznu zatvora za krivična djela sa predumišljajem na 
duže od tri godine u periodu od osam godina prije 
podnošenja zahtjeva; 

c) uvjerenje o nevođenju krivičnog postupka izdato od 
nadležnog organa u Bosni i Hercegovini, osim ako se 
dokaz o ispunjavanju ovog uvjeta ne može razumno 
zahtijevati; 

d) potvrda o identitetu podnosioca zahtjeva koju je 
izdalo Ministarstvo sigurnosti – Služba za poslove sa 
strancima; 

e) dokaz o statusu izbjeglice izdat od nadležnog organa; 
f) ovjerena izjava o poštivanju pravnog sistema i 

ustavnog poretka Bosne i Hercegovine i Federacije; 
i) dokaz o uplaćenoj federalnoj administrativnoj taksi. 

(2) Pored dokaza iz stava (1) ovog člana za podnosioca 
zahtjeva, Federalno ministarstvo će po službenoj dužnosti 
pribaviti sljedeće dokaze i to: 
a) uvjerenje o neprekidnom boravku na teritoriji Bosne i 

Hercegovine koje je izdalo Ministarstvo sigurnosti – 
Služba za poslove sa strancima, u trajanju od pet 
godina prije podnošenja zahtjeva, s tim da u vrijeme 
podnošenja zahtjeva ima odobren boravak na teritoriji 
Federacije; 

b) dokaze utvrđene u članu 24. stav (3) tač.: b), c) i d) 
ovog pravilnika koje pribavlja Federalno ministarstvo 
na način utvrđen u tim odredbama pravilnika. 

(3) Rješenje o protjerivanju stranaca iz zemlje ili zaštitna mjera 
udaljavanja stranaca sa teritorije Bosne i Hercegovine koje 
je izdato strancu iz stava (1) ovog člana prije priznavanja 
izbjegličkog statusa ili privremenog boravka iz 
humanitarnih razloga za lice bez državljanstva neće uticati 
na njegovu naturalizaciju. 

(4) Maloljetno dijete lica koje je steklo državljanstvo 
Federacije na osnovu st. (1) i (2) ovog člana dužno je uz 
zahtjev za sticanje državljanstva, pored dokaza iz stava (1) i 
stava (2) tačka b) ovog člana, priložiti i izjavu ovjerenu od 
nadležnog organa ili notara da dijete starije od 14 godina 
pristaje na sticanje državljanstva Federacije. 

(5) Pored dokaza iz stava (4) ovog člana za podnosioca 
zahtjeva, Federalno ministarstvo će po službenoj dužnosti 
pribaviti i uvjerenje o odobrenom privremenom boravku na 
teritoriji Bosne i Hercegovine koje je izdalo Ministarstvo 
sigurnosti – Služba za poslove sa strancima, bez obzira na 
dužinu boravka, s tim da u momentu podnošenja zahtjeva 
ima status izbjeglice ili odobren boravak na teritoriji 
Federacije. 

Član 28. 
(Dokazi za sticanje državljanstva emigranta, njegovog bračnog 

partnera i prve i druge generacije potomaka) 
(1) Za sticanje državljanstva Federacije na osnovu člana 12. 

Zakona (emigranti, njihov bračni partner i prva (djeca) i 
druga generacija (unučad) potomaka emigranata), stranka je 
dužna uz zahtjev priložiti sljedeće dokaze i to: 
a) za lice koje je emigrant: 

- dokaze utvrđene u članu 24. st. (1) i (3) ovog 
pravilnika, osim dokaza iz stava (3) tačka a) tog 
člana, 

- dokaz da je emigrant prijavio boravak u 
Federaciji, 

- dokaz inozemnog organa da lice ima ili je imalo 
status emigranta u inozemstvu, 

- dokaz o uplaćenoj federalnoj administrativnoj 
taksi; 



Петак, 28. 10. 2016. СЛУЖБЕНЕ НОВИНЕ ФЕДЕРАЦИЈЕ БиХ Број 85 - Страна 47 

 

b) za bračnog partnera emigranta - dokaze utvrđene u 
članu 24. st. (1) i (3) ovog pravilnika, a ako bračni 
partner emigranta priloži dokaze iz člana 9. tač. a) i b) 
Zakona, u tom slučaju nije potreban dokaz iz člana 24. 
stav (3) tačka a) ovog pravilnika; 

c) za lica koja su prva (djeca) i druga generacija 
(unučad) potomaka emigranta potrebni su: 
- dokazi utvrđeni u članu 24. st. (1) i (3) ovog 

pravilnika, osim dokaza iz stava (3) tačka a) tog 
člana, 

- dokaz da su potomci emigranta prijavili boravak 
u Federaciji, 

- dokaz inozemnog organa da je lice čiji su 
potomci podnijeli zahtjev ima ili je imalo status 
emigranta u inozemstvu, 

- dokaz da su lica koja su podnijela zahtjev prva 
ili druga generacija potomaka emigranta; 

- dokaz o uplaćenoj federalnoj administrativnoj 
taksi. 

(2) Za emigrante i prvu i drugu generaciju njihovih potomaka 
koji podnesu zahtjev za sticanje državljanstva Federacije na 
osnovu stava (1) tačka a) ovog člana, neće se tražiti 
garancija iz člana 39. ovog pravilnika. 

Član 29. 
(Dokazi za sticanje državljanstva za lica kojima je državljanstvo 

Federacije prestalo odricanjem ili otpustom) 
(1) Za sticanje državljanstva Federacije na osnovu člana 13. 

Zakona (sticanje državljanstva za lica kojima je 
državljanstvo prestalo odricanjem ili otpustom), stranka je 
dužna uz zahtjev priložiti sljedeće dokaze: 
a) izvod iz matične knjige rođenih za podnosioca 

zahtjeva; 
b) uvjerenje o državljanstvu matične države za lice koje 

je podnosilac zahtjeva; 
c) akt (rješenje) nadležnog organa o prestanku 

državljanstva Bosne i Hercegovine po osnovu 
odricanja ili otpusta; 

d) dokaz koji se odnosi na dovoljno poznavanje pisma i 
jezika jednog od konstitutivnih naroda Bosne i 
Hercegovine predstavljaju potvrde ili svjedodžbe iz 
člana 24. stav (1) tačka c) ovog pravilnika, s tim da taj 
dokaz ne pribavljaju državljani Republike Srbije, 
Republike Hrvatske i Crne Gore. 

e) dokaze utvrđene u članu 24. stav (1) tač. e) do k) ovog 
pravilnika. 

(2) Pored dokaza iz stava (1) ovog člana za podnosioca 
zahtjeva, Federalno ministarstvo će po službenoj dužnosti 
pribaviti sljedeće dokaze i to: 
a) uvjerenje o odobrenom privremenom boravku na 

teritoriji Bosne i Hercegovine koje je izdalo 
Ministarstvo sigurnosti – Služba za poslove sa 
strancima, da ima odobren privremeni boravak na 
teritoriji Bosne i Hercegovine u trajanju od najmanje 
godinu dana neposredno prije podnošenja zahtjeva ili 
da ima odobren stalni boravak u Bosni i Hercegovini, 
s tim da u momentu podnošenja zahtjeva ima odobren 
privremeni ili stalni boravak na teritoriji Federacije, 

b) dokaze utvrđene u članu 24. stav (3) tač.: b), c) i d) 
ovog pravilnika. 

Član 30. 
(Dokazi za državljanstvo po međunarodnim sporazumima i 

ugovorima) 
Za sticanje državljanstva Federacije prema članu 15. 

Zakona (međunarodnim sporazumom), stranka je dužna uz 
zahtjev priložiti dokumentaciju koja je utvrđena u međunarodnim 

ugovorima (sporazumima). U tom cilju Bosna i Hercegovina ima 
zaključene sljedeće ugovore: 

a) Ugovor o dvojnom državljanstvu između Bosne i 
Hercegovine i Savezne Republike Jugoslavije 
("Službeni glasnik BiH – dodatak Međunarodni 
ugovori", broj 4/03 – u daljnjem tekstu: Ugovor), koji 
se sada primjenjuje na Republiku Srbiju, kao pravnog 
sljednika bivše Savezne Republike Jugoslavije, ako 
nadležni organ Bosne i Hercegovine i Republike 
Srbije ne odluče drugačije; 

b) Sporazum o dvojnom državljanstvu između 
Kraljevine Švedske i Bosne i Hercegovine ("Službeni 
glasnik BiH – dodatak Međunarodni ugovori", broj 
2/06); 

c) Ugovor između Bosne i Hercegovine i Republike 
Hrvatske o dvojnom državljanstvu ("Službeni glasnik 
BiH – dodatak Međunarodni ugovori", broj 10/11). 

Član 31. 
(Dokazi za državljanstvo koje se stiče po Ugovoru sa 

Republikom Srbijom) 
(1) Za sticanje državljanstva Federacije na osnovu člana 15. 

Zakona i Ugovora iz člana 30. tačka a) ovog pravilnika, 
potrebna je dokumentacija utvrđena u odredbama stava (2) 
do (4) ovog člana. 

(2) Za sticanje državljanstva po članu 1. stav 2. Ugovora, 
stranka je dužna uz zahtjev priložiti: 
a) izvod iz matične knjige rođenih; 
b) uvjerenje o državljanstvu Republike Srbije za 

podnosioca zahtjeva; 
c) uvjerenje o boravku na teritoriji Bosne i Hercegovine 

izdato od nadležnog organa Ministarstva sigurnosti za 
podnosioca zahtjeva; 

d) ovjerena izjava o poštivanju pravnog sistema i 
ustavnog poretka Bosne i Hercegovine i Federacije; 

e) izvod iz matične knjige vjenčanih, odnosno dokaz o 
slobodnom bračnom stanju; 

f) uvjerenje o državljanstvu Bosne i Hercegovine 
bračnog partnera podnosioca zahtjeva ukoliko 
državljanstvo stiče po osnovu braka sa državljaninom 
Bosne i Hercegovine; 

g) uvjerenje o nevođenju krivičnog postupka prema 
mjestu boravka u Bosni i Hercegovini za podnosioca 
zahtjeva; 

h) uvjerenje iz kaznene evidencije izdato od nadležnog 
organa Republike Srbije po mjestu rođenja 
podnosioca zahtjeva; 

i) ovjerena fotokopija putne isprave za podnosioca 
zahtjeva i 

j) dokaz o uplaćenoj federalnoj administrativnoj taksi. 
(3) Za sticanje državljanstva po članu 1. stav 3. Ugovora, 

stranka je dužna uz zahtjev priložiti: 
a) izvod iz matične knjige rođenih; 
b) izvod iz matične knjige vjenčanih izdat u nadležnom 

matičnom uredu bračnog partnera - državljanina 
Bosne i Hercegovine; 

c) uvjerenje o državljanstvu Republike Srbije; 
d) uvjerenje o državljanstvu Bosne i Hercegovine 

bračnog partnera podnosioca zahtjeva; 
e) ako podnosilac zahtjeva nikad nije imao boravak u 

Bosni i Hercegovini, izjava podnosioca zahtjeva 
ovjerena od strane nadležnog organa data pod punom 
materijalnom, moralnom i krivičnom odgovornosti da 
u Bosni i Hercegovini nikad nije imao boravak; 

f) ovjerena izjava data pod punom materijalnom, 
moralnom i krivičnom odgovornosti o poštivanju 
pravnog i ustavnog poretka Bosne i Hercegovine i 

Federacije Bosne i Hercegovine (ovjera izjave kod 
nadležnog organa ili notara); 

g) ovjerena fotokopija putne isprave i viza-dozvola 
boravka u toj zemlji; 

h) ako je podnosilac zahtjeva imao boravak u Bosni i 
Hercegovini, uvjerenje o nevođenju krivičnog 
postupka izdato od nadležnog suda države ugovornice 
čije državljanstvo stiče (Bosne i Hercegovine) i to po 
mjestu tadašnjeg boravka; 

i) uvjerenje o nekažnjavanju izdato od nadležnog 
policijskog organa po mjestu rođenja podnosioca 
zahtjeva i 

j) dokaz o uplaćenoj federalnoj administrativnoj taksi, a 
o čemu se podnosilac zahtjeva može informisati u 
nadležnom diplomatsko-konzularnom predstavništvu. 

(4) Za prijem djece u državljanstvo Federacije prema članu 4. 
Ugovora, stranka je dužna uz zahtjev za dijete priložiti i 
sljedeću dokumentaciju: 
a) potvrdu o prijavi boravka za dijete na teritoriji 

Federacije; 
b) izvod iz matične knjige rođenih; 
c) uvjerenje o državljanstvu za dijete matične države; 
d) potvrdu iz škole, ukoliko je dijete pohađa; 
e) ovjerenu izjavu od nadležnog organa o saglasnosti 

drugog roditelja za prijem djeteta u državljanstvo; 
f) ukoliko je dijete starije od 14 godina, potrebna je 

djetetova izjava ovjerena od nadležnog organa ili 
notara da je saglasno za prijem u državljanstvo 
Federacije. 

(5) Federalno ministarstvo po službenoj dužnosti pribavlja 
dokaze iz člana 1. stav 2. tač. 3. i 4. Ugovora, kao i dokaze 
za sigurnosne provjere propisane članom 6. stav 4. Zakona 
o Obavještajno-sigurnosnoj agenciji Bosne i Hercegovine. 

(6) Sticanje državljanstva Federacije, pod uvjetima koji su 
utvrđeni u članu 1. stav 2. i 3. Ugovora provodi se po 
odredbama ovog pravilnika. 

Član 32. 
(Dokazi za državljanstvo koje se stiče po Sporazumu sa 

Kraljevinom Švedskom i Ugovorom sa Republikom Hrvatskom) 
(1) Za sticanje državljanstva Federacije na osnovu člana 15. 

Zakona i Sporazuma iz tačke b), odnosno Ugovora iz tačke 
c) člana 30. ovog pravilnika, podnosioci zahtjeva su dužni 
uz zahtjev za sticanje državljanstva priložiti dokumentaciju 
propisanu u čl. 24. do 26. ovog pravilnika, zavisno od 
osnova po kojem se traži sticanje državljanstva Federacije. 

(2) Prema Sporazumu, odnosno Ugovoru iz stava (1) ovog 
člana, podnosioci zahtjeva nisu se dužni odricati 
državljanstva matične države. 

Član 33. 
(Dokazi za sticanje državljanstva Federacije po članu 47. stav (3) 

Zakona) 
Lice iz člana 47. stav (3) Zakona, koje je bilo državljanin 

bivše SFRJ i koje se u periodu od 6. aprila 1992. godine do dana 
stupanja na snagu Zakona o državljanstvu BiH (1. 1. 1998. 
godine) stalno nastanilo na teritoriji Federacije, za sticanje 
državljanstva Federacije, uz zahtjev, treba priložiti sljedeće 
dokaze: 

a) uvjerenje od kantonalnog ministarstva o stalnom 
nastanjenju na teritoriji Federacije (u periodu od 6. 
aprila 1992. godine do 1. januara 1998. godine) i da 
ima neprekidno prebivalište ili boravište u trajanju od 
dvije godine, počev od 1. januara 1998. godine; 

b) izvod iz matične knjige rođenih za podnosioca 
zahtjeva; 

c) dokaz o državljanstvu bivše SFRJ (uvjerenje o 
državljanstvu, pasoš, lična karta i vojna knjižica); 

d) uvjerenje da nije upisano u evidencijama državljana 
za područja onih općina gdje je imalo prebivalište ili 
boravište na teritoriji Bosne i Hercegovine do 
podnošenja zahtjeva; 

e) dokaz o uplaćenoj federalnoj administrativnoj taksi. 

Član 34. 
(Dokazi za sticanje državljanstva Federacije po članu 47. stav (4) 

Zakona) 
Lice iz člana 47. stav (4) Zakona, koje je bilo državljanin 

bivše SFRJ i koje se u periodu između dana stupanja na snagu 
Zakona o državljanstvu BiH (1. januar 1998. do 31. decembra 
2000. godine) stalno nastanilo na teritoriji Federacije, za sticanje 
državljanstva Federacije, uz zahtjev, treba priložiti sljedeće 
dokaze: 

a) uvjerenje od kantonalnog ministarstva o stalnom 
nastanjenju na teritoriji Federacije (između 1. januara 
1998. godine i 31. decembra 2000. godine) i da ima 
neprekidno prebivalište ili boravište u trajanju od tri 
godine; 

b) izvod iz matične knjige rođenih za podnosioca 
zahtjeva; 

c) dokaz o državljanstvu bivše SFRJ (uvjerenje o 
državljanstvu, pasoš, lična karta i vojna knjižica); 

d) uvjerenje da nije upisano u evidencijama državljana 
za područja onih općina gdje je imalo prebivalište ili 
boravište na teritoriji Bosne i Hercegovine do 
podnošenja zahtjeva; 

k) dokaz o uplaćenoj federalnoj administrativnoj taksi. 

Član 35. 
Dokazi za prestanak državljanstva Federacije po osnovu  

članu 20. Zakona) 
Za prestanak državljanstva Federacije na osnovu otpusta, u 

skladu sa članom 20. Zakona, stranka je dužna uz zahtjev 
priložiti: 

a) izvod iz matične knjige rođenih; 
b) uvjerenje o državljanstvu Bosne i Hercegovine i 

državljanstvo Federacije; 
c) uvjerenje o prijavi prebivališta; 
d) uvjerenje od nadležnog suda da nije pokrenut krivični 

postupak zbog učinjenog krivičnog djela u skladu sa 
krivičnim zakonima iz člana 20. tačka b) Zakona; 

e) izvod iz kaznene evidencije izdat od nadležnog organa 
koji vodi tu evidenciju prema mjestu rođenja lica 
(uvjerenje o nekažnjavanju), a ako je osuđen na kaznu 
zatvora u Federaciji - da je ta kazna izdržana; 

f) uvjerenje nadležnog poreskog organa da nema 
neizmirenih poreskih, carinskih i drugih zakonskih 
obaveza; 

g) uvjerenje nadležnog organa da je izmirila sve 
doprinose predviđene zakonom; 

h) uvjerenje da nema nikakvih obaveza plaćanja 
utvrđene pravosnažnim odlukama nadležnih organa 
(obaveze koje se odnose na imovinsko-pravne odnose 
i obaveze koje se odnose na brak i odnose u braku, 
odnose roditelja i djece, usvojenje, skrbništvo i 
izdržavanje, a da su proizašle iz porodičnog zakona 
Federacije); 

i) dokaz da je lice steklo ili da mu je garantovano 
sticanje državljanstva druge države; 

k) dokaz o uplaćenoj federalnoj administrativnoj taksi. 

Član 36. 
(Dokazi za prestanak državljanstva po osnovu člana 21. Zakona) 

(1) Za prestanak državljanstva Federacije po osnovu otpusta za 
dijete mlađe od 18 godina, u skladu sa članom 21. Zakona, 
stranka je dužna uz zahtjev priložiti: 
a) izvod iz matične knjige rođenih za dijete; 
b) uvjerenje o državljanstvu Bosne i Hercegovine i 

državljanstvo Federacije; 
c) uvjerenje o prijavi prebivališta; 
d) dokaz da je lice steklo ili da mu je garantovano 

sticanje državljanstva druge države; 
e) dokaz o uplaćenoj federalnoj administrativnoj taksi. 

(2) Pored dokaza iz stava (1) ovog člana, stranka je dužna 
priložiti još dokaz o ispunjavanju jednog od posebnih uvjeta 
propisanih članom 21. stav (1) Zakona i to: 
a) rješenje kojim se potvrđuje da je roditeljima djeteta 

prestalo državljanstvo Federacije otpustom; 
b) rješenje kojim se potvrđuje da je jednom od roditelja 

djeteta prestalo državljanstvo Federacije otpustom i 
izvod iz matične knjige umrlih (za roditelja koji nije 
živ) ili rješenje nadležnog organa da su drugom 
roditelju oduzeta roditeljska prava ili dokaz da je 
drugi roditelj stranac ili lice bez državljanstva (dokaz-
uvjerenje o državljanstvu matične države i države u 
kojoj ima prebivalište); 

c) rješenje o prestanku državljanstva Federacije za jed-
nog roditelja koji izvršava roditeljske dužnosti i izjava 
o saglasnosti drugog roditelja koji je državljanin 
Federacije; 

d) rješenje o prestanku državljanstva Federacije usvojio-
ca djeteta i dokaz o potpunom usvojenju djeteta - 
rješenje o potpunom usvojenju. 

(3) U slučajevima iz stava (2) tač.: a), b) i c) ovog člana, 
ukoliko dijete ima više od 14 godina, potrebno je priložiti 
pisanu izjavu djeteta da je saglasno da mu prestaje 
državljanstvo Federacije. 

Član 37. 
(Dokazi za prestanak državljanstva po osnovu međunarodnog 

sporazuma) 
Za prestanak državljanstva Federacije po međunarodnom 

sporazumu iz člana 24. Zakona, stranka je dužna uz zahtjev da 
priloži dokaze na osnovu kojih će se utvrditi da stranka ispunjava 
uvjete koji su utvrđeni u tom međunarodnom sporazumu za 
prestanak državljanstva. 

Član 38. 
(Valjanost dokumentacije) 

(1) Dokumentacija koja se prilaže uz prijavu, odnosno zahtjev, 
utvrđena ovim pravilnikom, mora biti u originalu ili 
ovjerenom prijepisu od nadležnog organa ili notara. 

(2) Dokumentacija iz stava (1) ovog člana ne smije biti starija 
od šest mjeseci, osim izvoda iz matičnih knjiga koji imaju 
neograničeni rok važenja, što je u skladu sa članom 63. stav 
5. Zakona o matičnim knjigama i odgovarajućim zakonom 
Republike Srpske, s tim što izvodi iz matičnih knjiga izdati 
od organa inozemnih država važe onoliko koliko je u tim 
izvodima određeno, a ako taj rok nije određen, onda taj 
izvod ne smije biti stariji od šest mjeseci. 

Član 39. 
(Izdavanje garancije za sticanje državljanstva BiH i državljanstva 

Federacije) 
(1) Strancu koji stiče državljanstvo Federacije po osnovu člana 

8. Zakona uvjet za sticanje tog državljanstva predstavlja 
garancija o sticanju državljanstva Federacije koju prema 
Pravilniku o garanciji o sticanju državljanstva izdaje 
Federalno ministarstvo. 

(2) Pravilnikom iz stava (1) ovog člana predviđena je 
mogućnost da se na zahtjev stranca izda garancija za 
sticanje državljanstva Bosne i Hercegovine, s tim da se 
garancija odnosi i na državljanstvo Federacije. Ta garancija 
strancu služi da se odrekne stranog državljanstva ili za 
prestanak stranog državljanstva na drugi način, a koje već 
posjeduje, radi ispunjavanja uvjeta iz člana 8. stav (1) tačka 
f) Zakona. Izjava o odricanju državljanstva daje se na 
Obrascu broj 3. 

(3) Garancija iz stava (1) ovog člana izdaje se strancu koji je 
podnio zahtjev za sticanje državljanstva BiH po čl.: 9., 10., 
11., članu 13. stav (2) i članu 14. Zakona o državljanstvu 
BiH, odnosno za sticanje državljanstva Federacije po čl.: 8., 
9., 10., članu 12. stav 2. i članu 13. Zakona. Na primjenu tih 
odredaba po službenoj dužnosti pazi Federalno ministarstvo 
čim primi zahtjev stranca za sticanje državljanstva BiH i 
Federacije i preduzima mjere da se te odredbe primijene 
prema odredbama ovog člana. 

(4) U slučaju iz stava (3) ovog člana stranac treba da podnese 
podnesak uz koji dostavlja zahtjev za sticanje-prestanak 
državljanstva Federacije koji se podnosi na Obrascu broj 4 i 
zahtjev za izdavanje garancije da će steći državljanstvo BiH 
i Federacije, koji se podnosi na Obrascu broj 5, što je u 
skladu sa članom 3. Pravilnika o izdavanju garancije. 
Podnesak se podnosi na Obrascu broj 6. 

(5) Zahtjev za izdavanje garancije rješava Federalno 
ministarstvo prema Pravilniku o izdavanju garancije iz 
stava (1) ovog člana i odredbama stavom (6) ovog člana. 

(6) U postupku rješavanja zahtjeva za izdavanje garancije 
Federalno ministarstvo postupa prema sljedećim odredbama 
Pravilnika o izdavanju garancije i to: 
a) garancija se izdaje sa rokom izdavanja i stupanja na 

snagu prema odredbama člana 2. Pravilnika o 
izdavanju garancije; 

b) garancija se izdaje prema uvjetima utvrđenim u članu 
3. Pravilnika o izdavanju garancije i smatra se kao 
prethodno pitanje u postupku sticanja državljanstva 
Bosne i Hercegovine i državljanstva Federacije; 

c) garancija se izdaje sa rokom važenja, svrhom i mo-
gućnosti njenog opoziva prema uvjetima utvrđenim u 
članu 4. Pravilnika o izdavanju garancije; 

d) garancija se izdaje na Obrascu koji je utvrđen 
Pravilnikom o izdavanju garancije; 

e) na izdatu garanciju saglasnost daje Ministarstvo 
civilnih poslova na način utvrđen u članu 6. stav (2) 
Pravilnika o izdavanju garancije. U ovom slučaju Fe-
deralno ministarstvo je dužno tri primjerka potpisane 
original garancije, sa kopijom spisa predmeta, dosta-
viti Ministarstvu civilnih poslova radi davanja 
saglasnosti; 

f) Ministarstvo civilnih poslova nakon davanja 
saglasnosti dva primjerka garancije vraća Federalnom 
ministarstvu, koje jedan primjerak garancije dostavlja 
stranci, a drugi primjerak garancije odlaže u spis 
predmeta. 

(7) Zahtjev za izdavanje garancije iz stava (1) ovog člana 
Federalno ministarstvo rješava odmah po prijemu zahtjeva 
za sticanje državljanstva Bosne i Hercegovine i državljan-
stvo Federacije, ako se ne radi o zahtjevu iz čl. 40. i 41. 
ovog pravilnika i mora biti riješen prije donošenja rješenja 
po zahtjevu za sticanje državljanstva BiH i Federacije. 

Član 40. 
(Zahtjevi za koje se ne izdaje garancija) 

(1) U skladu s odredbom člana 5. stav (1) Pravilnika o 
izdavanju garancije, sljedeća lica su oslobođena obaveze 
pribavljanja garancije i to: 

a) stranac iz zemlje sa kojom Bosna i Hercegovine ima 
zaključen Ugovor o dvojnom državljanstvu, 

b) stranac koji je podnio zahtjev za sticanje državljanstva 
Bosne i Hercegovine po članu 12, članu 13. stav (1) i 
članu 15. Zakona o državljanstvu BiH, odnosno za 
sticanje državljanstva Federacije po čl. 11. i 12. stav 
(1) Zakona. 

(2) Za sticanje državljanstva po odredbama stava (1) ovog 
člana nije potreban zahtjev za izdavanje garancije niti se 
izdaje garancija, već je potrebno u obrazloženju rješenja o 
sticanju državljanstva Bosne i Hercegovine i državljanstva 
Federacije koje donosi Federalno ministarstvo navesti 
činjenicu zbog koje nije potrebna saglasnost. 

(3) Na činjenice iz stava (1) ovog člana po službenoj dužnosti 
pazi Federalno ministarstvo čim primi zahtjev za sticanje 
državljanstva. 

Član 41. 
(Zahtjevi za oslobađanje od obaveze izdavanja garancije) 

(1) Stranac iz člana 5. stav (2) Pravilnika o izdavanju garancije 
može biti oslobođen pribavljanja garancije i da mu se 
dozvoli zadržavanje ranijeg državljanstva, pod uvjetima 
koji su utvrđeni u odredbi člana 5. stav (2) navedenog 
pravilnika. 

(2) Rješenje o oslobađanju od obaveze pribavljanja garancije 
prema stavu (1) ovog člana donosi Ministarstvo civilnih 
poslova. U ovom slučaju Federalno ministarstvo dužno 
zahtjev stranke i potrebnu dokumentaciju dostaviti navede-
nom Ministarstvu na rješavanje. Kada Federalno 
ministarstvo primi rješenje Ministarstva civilnih poslova 
BiH, postupa na način kako je navedeno u tom rješenju. 

3. Način upisa državljanstva Federacije u matične knjige 
rođenih i matičnu knjigu državljana 

Član 42. 
(Način upisa državljanstva u matičnu knjigu rođenih koje se stiče 

po osnovu čl.: 5., 6. i 7. Zakona) 
(1) Upis državljanstva Federacije u matičnu knjigu rođenih vrši 

se kada matičar na osnovu dokaza iz člana 15. stav (1) i čl. 
17. do 20. ovog pravilnika, zavisno od osnova po kojem se 
stiče državljanstvo Federacije, utvrdi da su ispunjeni uvjeti 
za sticanje državljanstva Federacije utvrđeni u čl.: 5., 6. i 7. 
Zakona. 

(2) Upis činjenice državljanstva u matičnu knjigu rođenih za 
lica iz stava (1) ovog člana vrši se na način utvrđen u članu 
39. stav (1) Zakona kada se upis vrši u okviru osnovnog 
upisa (bez donošenja posebnog rješenja), a kada se upis vrši 
u okviru naknadnog upisa, u tom slučaju se upis vrši prema 
članu 39. stav (2) Zakona (pravosnažno rješenje nadležnog 
organa). 

(3) Upis činjenice državljanstva iz stava (1) ovog člana u 
matičnu knjigu rođenih vrši se u okviru osnovnog upisa ako 
stranka podnese zahtjev (prijavu) i priloži sve potrebne 
dokaze predviđene za sticanje državljanstva do momenta 
zaključenja osnovnog upisa rođenja djeteta u matičnu 
knjigu rođenih. U tom cilju matičar je dužan preduzeti sve 
mjere i radnje potrebne da se državljanstvo upiše u matičnu 
knjigu rođenih u okviru osnovnog upisa, a ako se ne upiše u 
okviru osnovnog upisa, u tom slučaju činjenica 
državljanstva upisuje se u matičnu knjigu rođenih u okviru 
naknadnog upisa prema čl. 48. do 54. ovog pravilnika. 

(4) Upis činjenice državljanstva u matičnu knjigu rođenih u 
okviru osnovnog upisa za djecu rođenu u inozemstvu, po 
članu 5. stav (1) tač.: a) c), d) i e) Zakona, vrši se u 
postupku upisa rođenja djeteta u matičnu knjigu rođenih u 
skladu sa čl. 54. do 56. Zakona o matičnim knjigama, tač. 

125. do 138a. Uputstva i odredbama ovog pravilnika (lica iz 
člana 30. stav (3) Zakona). 

(5) Upis činjenice državljanstva za djecu iz člana 5. stav (1) 
tačka a) i stav (2) Zakona, a koja su rođena na teritoriji 
Republike Srpske vrši se u Matičnu knjigu državljana koja 
je utvrđena Pravilnikom o obrascima matičnih knjiga, na 
osnovu rješenja iz člana 76. ovog pravilnika koje donosi 
matična služba općine, odnosno grad čija se nadležnost 
određuje prema članu 9. stav (3) ovog pravilnika. 

Član 43. 
(Upis državljanstva u matičnu knjigu rođenih za lica iz člana 26. 

Zakona) 
Upis činjenice državljanstva Federacije u matičnu knjigu 

rođenih u rubrike osnovnog upisa za djecu rođenu u inozemstvu 
iz člana 26. Zakona vrši se na osnovu rješenja iz člana 78. ovog 
pravilnika koje donosi matična služba općine i grada čija se 
nadležnost određuje prema članu 10. st. (2) i (3) ovog pravilnika. 

Član 44. 
(Odbijanje zahtjeva za upis državljanstva u matičnu knjigu 

rođenih) 
(1) Za lica za koja se utvrdi da ne ispunjavaju uvjete iz čl.: 5., 

6. i 7. Zakona za sticanje državljanstva Federacije prema 
dokazima iz člana 15. stav (1) i čl. 17. do 20. ovog 
pravilnika, nadležna matična služba općine i grada donosi 
rješenje kojim se odbija prijava (zahtjev) stranke. 

(2) Protiv rješenja iz stava (1) ovog člana može se izjaviti žalba 
Federalnom ministarstvu u roku od 15 dana od dana prije-
ma rješenja, kako je utvrđeno u članu 38. stav (1) Zakona. 

(3) Rješenje doneseno po žalbi je konačno i protiv njega nije 
dozvoljena žalba, ali se može pokrenuti upravni spor kod 
kantonalnog suda prema mjestu sjedišta prvostepenog 
organa, kako je utvrđeno u članu 38. stav (2) Zakona. 

Član 45. 
(Postupak upisa državljanstva Federacije na osnovu rješenja 

kantonalnog ministarstva i Federalnog ministarstva) 
(1) Upis državljanstva Federacije u matičnu knjigu rođenih, 

odnosno matičnu knjigu državljana za lica koja su stekla 
državljanstvo po osnovu čl.: 8., 9., 10., 11., 12., 13., 15., 27 
stav (1), člana 28. i člana 47. st.: (1)., (3) i (4) Zakona vrši 
se na osnovu pravosnažnog rješenja koja donosi Federalno 
ministarstvo, odnosno kantonalno ministarstvo, svako iz 
svoje nadležnosti, u skladu sa Zakonom i ovim 
pravilnikom. 

(2) Upis državljanstva Federacije za lica iz čl.: 8., 9., 10., 11., 
12., 13., 15. i 28. i člana 47. st. (3) i (4) Zakona vrši se u 
matičnu knjigu rođenih, odnosno matičnu knjigu državljana 
u skladu s odredbom čl. 67. i 70. ovog pravilnika i 
odredbama Uputstva. 

(3) Upis državljanstva Federacije za lica iz člana 27. stav (1) i 
člana 47. stav (1) Zakona) vrši se u matičnu knjigu 
državljana – Obrazac broj 2, odnosno u matičnu knjigu 
državljana – Obrazac broj 2B, koji su utvrđeni u Pravilniku 
o obrascima matičnih knjiga. Matična knjiga državljana u 
koju treba upisati državljanstvo određuje se prema rješenju 
kantonalnog ministarstva. Upis državljanstva u te matične 
knjige državljana vrši se na način utvrđen u odredbama 
tačke 93. do 98. Uputstva. 

(4) Upis državljanstva Federacije u matičnu knjigu državljana 
iz stava (3) ovog člana vrši se kada matičar primi 
pravosnažno rješenje kantonalnog ministarstva iz člana 73. 
ovog pravilnika. 

(5) U skladu sa članom 22. stav 3. Zakona o matičnim 
knjigama, upis državljanstva u Matičnu knjigu državljana 
za lica iz stava (3) ovog pravilnika vrše sljedeće matične 
službe općine i grada i to: 

a) za lica iz člana 27. stav (1) Zakona, upis se vrši u 
mjestu prebivališta tih lica, 

b) za lica iz člana 47. stav (1) Zakona, upis se vrši u 
mjestu prebivališta tih lica. 

(6) Kada matičar izvrši upis državljanstva Federacije u matičnu 
knjigu državljana na način predviđen u stavu (5) ovog 
člana, dužan je postupiti na sljedeći način i to: 
a) za lica iz stava (5) tačka a) ovog člana pismeno 

obavještava Federalno ministarstvo i nadležni organ 
Republike Srpske o izvršenom upisu državljanstva 
Federacije u matičnu knjigu državljana i dostavlja 
jedan primjerak rješenja nadležnom organu Republike 
Srpske na osnovu kojeg je izvršen upis o sticanju 
državljanstva Federacije iz stava (3) ovog člana, 

b) za lica iz stava (5) tačka b) ovog člana obavještenje o 
upisu državljanstva Federacije u matičnu knjigu 
državljana i primjerak rješenja na osnovu kojeg je 
izvršen upis dostavlja nadležnom organu za matične 
knjige Republike Srpske, kako je utvrđeno u članu 22. 
stav 4. Zakona o matičnim knjigama. 

Član 46. 
(Upis sticanja državljanstva BiH i Federacije u matičnu knjigu 

rođenih na osnovu odluke Vijeća ministara Bosne i Hercegovine) 
(1) Upis sticanja državljanstva BiH i Federacije u matičnu 

knjigu rođenih koje se stiče po članu 14. Zakona, na osnovu 
odluke Vijeća ministara BiH, vrši matična služba općine i 
grada kada primi pravosnažnu odluku tog vijeća. 

(2) Nadležnost matične službe općine i grada za upis 
državljanstva iz stava (1) ovog člana u matičnu knjigu 
rođenih utvrđuje se prema članu 20. stav (1) Zakona o 
matičnim knjigama. 

(3) Ukoliko u odluci Vijeća ministara iz stava (1) ovog člana 
nisu sadržani svi podaci koji se upisuju u MKR, u tom 
slučaju matična služba općine i grada postupa po odredbi 
tačke 89a. Uputstva. 

Član 47. 
(Upis promjene, odnosno prestanka državljanstva Federacije u 

matičnu knjigu državljana i matičnu knjigu rođenih) 
Upis promjene, odnosno prestanka državljanstva Federacije 

u matičnu knjigu državljana i matičnu knjigu rođenih vrši se na 
sljedeći način: 

a) za lica iz člana 27. stav (2) Zakona na osnovu rješenja 
nadležnog organa Republike Srpske o promjeni 
entitetskog državljanstva. Upis te činjenice vrši se u 
rubriku "Naknadni upis i zabilješke" na način 
predviđen u tački 99. Uputstva. 

b) za lica kojima državljanstvo Federacije prestaje na 
osnovu člana 16. Zakona na osnovu rješenja o pres-
tanku državljanstva Federacije koje donosi Federalno 
ministarstvo i rješenja o prestanku državljanstva koje 
donosi Ministarstvo civilnih poslova. Upis te činjenice 
vrši se u rubriku "Naknadni upis i zabilješke" na način 
predviđen u tački 90. Uputstva. 

III - NAKNADNI UPIS ČINJENICE DRŽAVLJANSTVA U 
MATIČNU KNJIGU ROĐENIH 
1. Naknadni upis činjenice državljanstva u matičnu knjigu 
rođenih kada se državljanstvo Federacije upisuje u matičnu 
knjigu rođenih poslije zaključenog osnovnog upisa 

Član 48. 
(Naknadni upis državljanstva Federacije) 

(1) Naknadni upis činjenice državljanstva Federacije postoji 
kada se državljanstvo Federacije upisuje u matičnu knjigu 
rođenih poslije zaključenog osnovnog upisa ili kada 
činjenica državljanstva nije upisana u knjigu državljana 
koja se vodila po ranijim propisima. 

(2) U okviru naknadnog upisa iz stava (1) ovog člana rješava se 
i utvrđivanje državljanstva Federacije za umrlo lice iz člana 
31. Zakona čije državljanstvo nije upisano u matičnu knjigu 
rođenih ili knjigu državljana. 

Član 49. 
(Naknadni upis državljanstva u matičnu knjigu rođenih) 

(1) U skladu sa članom 30. stav (8) Zakona, naknadni upis 
činjenice državljanstva vrši se ako državljanstvo Federacije 
nije upisano u matičnu knjigu rođenih do zaključenja 
osnovnog upisa rođenja djeteta u matičnu knjigu rođenih, 
što se odnosi na lica koja stiču državljanstvo Federacije po 
čl.: 5, 6. i 7. Zakona. 

(2) Naknadni upis državljanstva za lica iz stava (1) ovog člana 
rješava se prema odredbama čl. 51. i 52. ovog pravilnika. 

Član 50. 
(Državljanstvo Bosne i Hercegovine koje se ne upisuje  

u matičnu knjigu rođenih) 
Upis podataka o državljanstvu Federacije u matičnu knjigu 

rođenih ne vrši se za lica koja imaju upisanu činjenicu 
državljanstva Bosne i Hercegovine u knjigama državljana koje su 
se vodile po ranijim propisima o državljanstvu. 

Član 51. 
(Matična služba općine i grada nadležna za rješavanje zahtjeva za 

naknadni upis) 
(1) Naknadni upis činjenice državljanstva Federacije u matičnu 

knjigu rođenih vrši se na pismeni zahtjev stranke. 
(2) Zahtjev za naknadni upis činjenice državljanstva u matičnu 

knjigu rođenih za lica iz člana 49. ovog pravilnika rješava 
matična služba općine i grada koja ta lica vodi u matičnoj 
knjizi rođenih. 

Član 52. 
(Dokazi za naknadni upis državljanstva Federacije po čl.: 5., 6. i 

7. Zakona) 
Uz zahtjev za naknadni upis činjenice državljanstva 

Federacije u matičnu knjigu rođenih, za lica koja državljanstvo 
Federacije stiču po osnovu čl.: 5., 6. i 7. Zakona, stranka je dužna 
priložiti odgovarajuću dokumentaciju utvrđenu u članu 15. i čl. 
17. do 20. ovog pravilnika, zavisno od zakonskog osnova po 
kojem se državljanstvo Federacije stiče naknadnim upisom. 

Član 53. 
(Donošenje rješenja za naknadni upis državljanstva u matičnu 

knjigu rođenih) 
(1) Kada nadležna matična služba općine i grada iz člana 51. 

ovog pravilnika, nakon provedenog postupka, utvrdi da su 
ispunjeni uvjeti za sticanje državljanstva Federacije po 
članu 52. ovog pravilnika, zavisno od toga po kojem 
zakonskom osnovu se traži upis državljanstva u matičnoj 
knjizi rođenih, donosi rješenje kojim se utvrđuje sticanje 
državljanstva Federacije i određuje pravni osnov sticanja. 

(2) Kada doneseno rješenje postane pravosnažno, matičar na 
osnovu tog rješenja upisuje činjenicu državljanstva u 
rubriku "Naknadni upisi i zabilješke" u matičnu knjigu 
rođenih. 

(3) Ako se utvrdi da ne postoje uvjeti za sticanje državljanstva 
iz stava (1) ovog člana, u tom slučaju se postupa po članu 
44. ovog pravilnika. 

(4) Protiv rješenja iz stava (1) ovog člana može se izjaviti žalba 
na način utvrđen u članu 44. st. (2) i (3) ovog pravilnika. 

Član 54. 
(Rješavanje zahtjeva za naknadni upis državljanstva Federacije 

za umrlo lice) 
(1) Zahtjev za naknadni upis utvrđivanja državljanstva Fede-

racije za umrlo lice iz člana 31. Zakona, čije državljanstvo 
nije upisano u matičnu knjigu rođenih ili knjigu državljana, 

mogu podnijeti lica iz tačke 151. Uputstva, ako 
državljanstvo predstavlja osnov za ostvarivanje nekog 
nasljednog ili nekog drugog prava zasnovanog na zakonu za 
srodnike umrlog lica ili drugo lice koje ima neposredan 
pravni interes zasnovan na zakonu. 

(2) Zahtjev za utvrđivanje državljanstva iz stava (1) ovog člana 
podnosi se matičnoj službi općine i grada koja vodi matičnu 
knjigu rođenih umrlog lica. 

(3) Lica iz stava (1) ovog člana, uz zahtjev su dužna priložiti 
sljedeću dokumentaciju: 
a) izvod iz matične knjige rođenih za umrlo lice; 
b) dokaz o posljednjem prebivalištu umrlog lica; 
c) dokaz za podnosioca zahtjeva da je u srodstvu s 

umrlim licem i 
d) dokaz za podnosioca zahtjeva da ima neposredan pra-

vni interes zasnovan na zakonu za podnošenje ovog 
zahtjeva (rješenje o nasljeđivanju, presuda suda i dr.). 

(4) Nakon provedenog postupka i utvrđenog činjeničnog stanja, 
matična služba općine i grada donosi rješenje kojim zahtjev 
stranke može biti uvažen ili odbijen, što zavisi od ispunjenja 
propisanih uvjeta iz člana 31. Zakona i odgovarajućih 
dokaza utvrđenih u stavu (3) ovog člana. 

(5) Ako se donese rješenje kojim se uvažava zahtjev stranke, u 
tom slučaju matičar na osnovu tog rješenja vrši upis 
državljanstva Federacije u matičnu knjigu rođenih u rubriku 
"Naknadni upisi i zabilješke". 

(6) Ako se utvrdi da podnosilac zahtjeva ne ispunjava uvjete iz 
člana 31. Zakona, postupa se po članu 44. ovog pravilnika. 

(7) Protiv rješenja iz stava (4) ovog člana može se izjaviti žalba 
Federalnom ministarstvu u roku od 15 dana od dana 
prijema rješenja kako je utvrđeno u članu 38. stav (1) 
Zakona. 

2. Naknadni upis činjenice državljanstva u matičnu knjigu 
rođenih po osnovu Uputstva o naknadnom upisu činjenice 
rođenja i činjenice državljanstva u matične knjige lica koja 
su državljanstvo Bosne i Hercegovine stekla po propisima 
Republike Bosne i Hercegovine 

Član 55. 
(Naknadni upis činjenice državljanstva za lica koja su stekla 
državljanstvo Republike Bosne i Hercegovine u skladu sa 
Zakonom o državljanstvu Republike Bosne i Hercegovine) 

(1) U skladu sa članom 30. stav (8) Zakona, naknadni upis 
činjenice državljanstva vrši se i kada nije upisano 
državljanstvo Bosne i Hercegovine u matičnu knjigu 
rođenih za lica koja su stekla državljanstvo Republike 
Bosne i Hercegovine u skladu sa Zakonom o državljanstvu 
Republike Bosne i Hercegovine ("Službeni list RBiH", br.: 
18/92, 11/93, 27/93, 13/94, 15/94, 26/95 i 30/96), što se 
odnosi na sljedeća lica i to: 
a) lica koja stiču državljanstvo Federacije po članu 47. 

st. (1) i (2) Zakona (član 30. stav (4) Zakona); 
b) lica koja stiču državljanstvo BiH koja su navedena u 

članu 30. stav (5) Zakona. 

Član 56. 
(Način i postupak rješavanja i upisa činjenice državljanstva za 

lica koja su stekla državljanstvo Republike Bosne i Hercegovine 
u skladu sa Zakonom o državljanstvu Republike Bosne i 

Hercegovine) 
Naknadni upis činjenice državljanstva za lica iz člana 55. 

ovog pravilnika rješava se i upisuje u matičnu knjigu rođenih na 
način i u postupku koji je utvrđen Uputstvom o naknadnom upisu 
činjenice rođenja i činjenice državljanstva u matične knjige lica 
koja su državljanstvo Bosne i Hercegovine stekla po propisima 
Republike Bosne i Hercegovine ("Službeni glasnik BiH", broj 
30/16). 

IV - DONOŠENJE RJEŠENJA U ODNOSU NA STICANJE 
I PRESTANAK DRŽAVLJANSTVA FEDERACIJE 

Član 57. 
(Rješenja o sticanju, odnosno prestanku državljanstva Federacije) 

Rješenje o sticanju, odnosno prestanku državljanstva 
Federacije donose: 

a) Federalno ministarstvo – za zahtjeve koji se odnose na 
pitanja iz člana 33. Zakona, 

b) kantonalno ministarstvo - za zahtjeve koji se odnose 
na pitanja iz člana 32. Zakona, 

c) općinske i gradske službe za matične knjige – za 
zahtjeve koji se odnose na sticanje državljanstva za 
djecu rođenu u Republici Srpskoj, odnosno za djecu 
rođenu u inozemstvu a čiji roditelji imaju državljan-
stvo Republike Srpske i prebivalište u Federaciji u 
momentu rođenja djeteta i zahtjeve za naknadni upis, 
što je u skladu s odredbama člana 74. ovog pravilnika. 

1. Rješenja o sticanju državljanstva koje donosi Federalno 
ministarstvo 

Član 58. 
(Zahtjev za sticanje, odnosno prestanak državljanstva Federacije 
po osnovu čl.: 8., 9., 10., 11., 12., 13. i 15., člana 47. st (3) i (4) i 

čl.: 20., 21. i 24. Zakona) 
(1) Zahtjev za sticanje državljanstva Federacije na osnovu čl.: 

8., 9., 10., 11., 12., 13. i 15. Zakona, odnosno prestanak 
državljanstva Federacije po osnovu čl.: 20., 21. i 24. Zako-
na podnosi se Federalnom ministarstvu putem kantonalnog 
ministarstva prema mjestu prebivališta, odnosno boravišta 
podnosioca zahtjeva ako nema prebivalište, kako je 
utvrđeno u članu 34. stav (2) Zakona. 

(2) Kantonalno ministarstvo je dužno primiti zahtjev iz stava 
(1) ovog člana i postupiti po članu 34. stav (3) Zakona 
(utvrditi da li je dokumentacija kompletna, pa ako nije, 
treba da izvrši dopunu dokumentacije). Kada se kompletira 
sva potrebna dokumentacija, kantonalno ministarstvo je 
dužno zahtjev i dokumentaciju dostaviti Federalnom 
ministarstvu na rješavanje. 

(3) Dokumentacija se odnosi na dokaze koji su utvrđeni u čl. 
24. do čl. 34. ovog pravilnika, zavisno od toga po kojem se 
osnovu podnesenim zahtjevom traži sticanje državljanstva 
Federacije, odnosno dokaze koji su utvrđeni u čl.: 35., 36., i 
37. ovog pravilnika za prestanak državljanstva Federacije. 

(4) Lica iz člana 47. st. (3) i (4) Zakona zahtjev za sticanje 
državljanstva Federacije podnose kantonalnom ministarstvu 
prema mjestu prebivališta, odnosno boravišta podnosioca 
zahtjeva ako nema prebivalište, koje postupa po tom 
zahtjevu u skladu sa stavom (2) ovog člana. 

(5) Zahtjev iz st. (1) i (4) ovog člana podnosi se na Obrascu 
broj 4, koji je utvrđen u članu 39. stav (4) ovog pravilnika. 

Član 59. 
(Postupak rješavanja zahtjeva i donošenje rješenja za sticanje 

državljanstva Federacije) 
(1) U postupku rješavanja zahtjeva za sticanje državljanstva 

Federacije prema zahtjevu iz člana 58. stav (1) ovog 
pravilnika u obzir se uzimaju uvjeti utvrđeni u čl. 8. do 13. i 
članu 15. Zakona i dokazi utvrđeni u čl. 24. do 32. ovog 
pravilnika, koji se odnose na zahtjev kojim se traži sticanje 
državljanstva Federacije. 

(2) U skladu sa činjeničnim stanjem koje se utvrdi prema 
odgovarajućim odredbama iz stava (1) ovog člana, 
Federalno ministarstvo donosi odgovarajuće rješenje kojim 
zahtjev može biti uvažen ili odbijen. 

(3) U dispozitivu rješenja se upisuje pravni osnov za sticanje 
državljanstva Federacije (naturalizacija, olakšana naturali-
zacija, naturalizacija maloljetnog djeteta, lica bez državljan-

stva i lica koja imaju status izbjeglice, emigranti i njihovi 
bračni partneri, lica kojima je državljanstvo prestalo 
odricanjem ili otpustom i međunarodni ugovor). 

(4) Rješenje iz stava (2) ovog člana donosi se u roku od 60 
dana od dana pribavljanja svih dokaza – kompletne 
dokumentacije iz odgovarajuće odredbe čl. 24. do 32. ovog 
pravilnika, kako je utvrđeno u članu 37. stav (1) Zakona. 

(5) Rješenje iz stava (1) ovog člana, osim rješenja koje se 
odnosi na sticanje državljanstva po članu 15. Zakona, 
Federalno ministarstvo dostavlja Ministarstvu civilnih 
poslova, kako je predviđeno u članu 36. Zakona. Dostava 
rješenja se vrši putem interne dostavne knjige. 

Član 60. 
(Dostavljanje rješenja stranci i nadležnim organima) 

(1) Rješenje iz člana 59. stav (5) ovog pravilnika, koje se 
dostavi na saglasnost Ministarstvu civilnih poslova stupa na 
snagu 60 dana nakon što se dostavi tom ministarstvu, kako 
je utvrđeno u članu 36. stav (1) Zakona. Na to rješenje 
Federalno ministarstvo stavlja klauzulu o danu stupanja na 
snagu. Klauzula se daje na Obrascu broj 7. 

(2) Nakon stupanja na snagu rješenja iz stava (1) ovog člana, 
Federalno ministarstvo rješenje dostavlja stranci putem 
kantonalnog ministarstva koje je zaprimilo zahtjev i 
dokumentaciju. 

(3) Kada rješenje kojim je stečeno državljanstvo Federacije 
postane pravosnažno, Federalno ministarstvo to rješenje 
dostavlja nadležnoj matičnoj službi općine i grada radi 
upisa činjenice državljanstva u matičnu knjigu rođenih, 
kantonalnom ministarstvu, Ministarstvu sigurnosti, 
Ministarstvu civilnih poslova i Federalnom ministarstvu za 
pitanja boraca i invalida odbrambeno-oslobodilačkog rata - 
Federalnom ministarstvu za pitanja branitelja i invalida 
domovinskog rata. 

(4) Rješenje iz stava (1) ovog člana je konačno i protiv njega se 
ne može izjaviti žalba, ali se može pokrenuti tužbom 
upravni spor kod Kantonalnog suda u Sarajevu, što je u 
skladu s odredbom člana 38. stav (2) Zakona. 

Član 61. 
(Postupanje po uputama Ministarstva civilnih poslova) 

(1) Ako Ministarstvo civilnih poslova vrati rješenje iz člana 59. 
stav (5) ovog pravilnika Federalnom ministarstvu na 
ponovno rješavanje, u tom slučaju se postupa prema 
uputama tog ministarstva te utvrđuje potrebno činjenično 
stanje i donosi novo rješenje, koje se dostavlja Ministarstvu 
civilnih poslova. 

(2) Kada se dobije saglasnost Ministarstva civilnih poslova na 
dostavljeno rješenje, postupa se na način predviđen u članu 
60. st. (2) i (3) ovog pravilnika. 

Član 62. 
(Rješenje o sticanju državljanstva po članu 47. st. (3) i (4) 

Zakona) 
(1) Zahtjev koji se podnese prema članu 58. stav (4) ovog 

pravilnika a koji se odnosi na sticanje državljanstva 
Federacije na osnovu člana 47. st. (3) i (4) Zakona, rješava i 
rješenje donosi Federalno ministarstvo kako je utvrđeno u 
članu 33. tačka e) Zakona. 

(2) Rješenje iz stava (1) ovog člana donosi se u skladu s 
uvjetima utvrđenim u članu 47. st. (3) i (4) Zakona i 
dokumentacijom iz člana 33., odnosno člana 34. ovog 
pravilnika, zavisno od toga po kojoj zakonskoj odredbi se 
traži sticanje državljanstva Federacije. 

(3) U dispozitivu rješenja navodi se konstatacija o sticanju 
državljanstva Federacije i odobrenje da se podaci utvrđeni u 
dispozitivu rješenja mogu upisati u matične knjige rođenih, 

odnosno u matične knjige državljana utvrđene Pravilnikom 
o obrascima matičnih knjiga. 

(4) Pravosnažno rješenje iz stava (1) ovog člana Federalno 
ministarstvo dostavlja nadležnoj matičnoj službi općine i 
grada radi upisa državljanstva u matičnu knjigu rođenih. 

(5) Rješenje iz stava (1) ovog člana je konačno i protiv njega 
nije dopuštena žalba, ali se može pokrenuti upravni spor 
kod Kantonalnog suda u Sarajevu, što je u skladu s 
odredbom člana 38. stav (2) Zakona. 

Član 63. 
(Rješavanje zahtjeva iz člana 28. Zakona) 

U skladu sa članom 33. tačka b) Zakona, Federalno 
ministarstvo je nadležno za rješavanje zahtjeva koji se odnose na 
sticanje državljanstva Federacije za lica iz člana 28. st.: (1), (2) i 
(5) Zakona po osnovu izbora ili promjene entitetskog 
državljanstva, a što se odnosi na lica iz člana 22. stav 2. tačka 2) 
Zakona o matičnim knjigama. 

Član 64. 
(Podnošenje zahtjeva za izbor ili promjenu entitetskog 

državljanstva) 
(1) Zahtjev za sticanje državljanstva Federacije putem izbora 

odnosi se na lica iz člana 28. st. (1) i (5) Zakona, koja 
nemaju izabrano entitetsko državljanstvo, a zahtjev za 
promjenu entitetskog državljanstva odnosi se na lica koja 
imaju državljanstvo Republike Srpske pa traže promjenu u 
državljanstvo Federacije (član 28. stav (2) Zakona). 

(2) Lica iz stava (1) ovog člana zahtjev za izbor ili promjenu 
entitetskog državljanstva podnose Federalnom ministarstvu 
putem Odjeljenja za javni registar Vlade Brčko Distrikta 
Bosne i Hercegovine. 

(3) Odjeljenje za javni registar Vlade Brčko Distrikta Bosne i 
Hercegovine, kada primi zahtjev iz stava (1) ovog člana, taj 
zahtjev s odgovarajućim dokazima iz člana 65. ovog 
pravilnika odmah dostavlja Federalnom ministarstvu na 
rješavanje. 

(4) Zahtjev iz stava (1) ovog člana podnosi se na Obrascu broj 
8. 

Član 65. 
(Dokazi za izbor ili promjenu entitetskog državljanstva) 

(1) Za izbor državljanstva Federacije za lica iz člana 28. stav 
(1) Zakona, stranka je dužna uz zahtjev priložiti sljedeće 
dokaze: 
a) izvod iz matične knjige rođenih; 
b) uvjerenje o državljanstvu Bosne i Hercegovine ili 

ovjerenu fotokopiju lične karte ili putne isprave Bosne 
i Hercegovine; 

c) uvjerenje nadležnog organa Republike Srpske i 
nadležnog organa Federacije da ima ili nema upisano 
entitetsko državljanstvo; 

d) dokaz o prebivalištu u Brčko Distriktu Bosne i 
Hercegovine; 

e) izvod iz matične knjige vjenčanih (za lica koja su u 
braku) i 

f) dokaz o uplaćenoj federalnoj administrativnoj taksi. 
(2) Za izbor državljanstva Federacije za lica iz člana 28. stav 

(5) Zakona, stranka je dužna uz zahtjev priložiti sljedeće 
dokaze: 
a) dokaze iz tač. a), b), c), e) i f) stava (1) ovog člana; 
b) uvjerenje nadležnog organa Brčko Distrikta Bosne i 

Hercegovine da je državljanstvo Bosne i Hercegovine 
upisano u matičnu knjigu rođenih ili matičnu knjigu 
državljana u Brčko Distriktu Bosne i Hercegovine i 

c) dokaz o prebivalištu u Federaciji. 

(3) Za promjenu entitetskog državljanstva za lica iz člana 28. 
stav (2) Zakona, stranka je dužna uz zahtjev priložiti 
sljedeće dokaze: 
a) dokaze iz tač.: a), b), d), e) i f) stava (1) ovog člana i 
b) uvjerenje o državljanstvu Republike Srpske. 

Član 66. 
(Donošenje rješenja o sticanju državljanstva putem izbora ili 

promjenom entitetskog državljanstva) 
(1) Federalno ministarstvo je dužno podneseni zahtjev iz člana 

64. ovog pravilnika uzeti u rješavanje, utvrditi činjenično 
stanje i donijeti odgovarajuće rješenje o sticanju državljan-
stva Federacije, putem izbora ili promjenom entitetskog 
državljanstva, zavisno od toga šta je traženo podnesenim 
zahtjevom. Zahtjev se rješava u roku od 60 dana od dana 
prijema zahtjeva sa kompletnom dokumentacijom, kako je i 
predviđeno u članu 37. stav (1) Zakona. 

(2) Rješenje iz stava (1) ovog člana donosi se prema uvjetima 
utvrđenim u članu 28. st.: (1), (2) i (5) Zakona, zavisno od 
toga po kojoj se zakonskoj odredbi rješava podneseni zah-
tjev i odgovarajućim dokazima iz člana 65. ovog pravilnika. 

(3) Rješenje iz stava (1) ovog člana je konačno i protiv njega 
nije dopuštena žalba, ali se može pokrenuti upravni spor 
kod Kantonalnog suda u Sarajevu, što je u skladu s 
odredbom člana 38. stav (2) Zakona. 

Član 67. 
(Dostavljanje rješenja nadležnom organu Brčko  

Distrikta Bosne i Hercegovine) 
(1) Rješenje o sticanju državljanstva Federacije izborom ili 

promjenom entitetskog državljanstva iz člana 66. ovog 
pravilnika Federalno ministarstvo po službenoj dužnosti 
dostavlja Odjeljenju za javni registar Vlade Brčko Distrikta 
Bosne i Hercegovine na način i u roku kako je to propisano 
odredbom člana 37. stav (2) Zakona. 

(2) Odjeljenje za javni registar Vlade Brčko Distrikta Bosne i 
Hercegovine rješenje iz stava (1) ovog člana po službenoj 
dužnosti dostavlja nadležnom matičnom uredu radi upisa 
činjenice državljanstva u matičnu knjigu državljana iz člana 
22. Zakona o matičnim knjigama (knjiga Obrazac broj 2A) 
ili u matičnu knjigu rođenih u skladu sa zakonom Brčko 
Distrikta Bosne i Hercegovine. 

(3) Na osnovu rješenja iz stava (1) ovog člana, upis 
državljanstva Federacije u matičnu knjigu državljana 
matičar vrši na način propisan u tački 94. podtačka b) 
Uputstva, a u matičnu knjigu rođenih u skladu sa zakonom 
Brčko Distrikta Bosne i Hercegovine. 

Član 68. 
(Rješavanje zahtjeva za prestanak državljanstva) 

(1) Federalno ministarstvo je nadležno za rješavanje zahtjeva 
za prestanak državljanstva Federacije po osnovu otpusta i 
međunarodnog sporazuma, kako je utvrđeno u članu 33. 
tačka d) Zakona (član 16. tač. b) i d) tog zakona). 

(2) Zahtjev za otpust iz državljanstva Federacije za punoljetna 
lica rješava se na osnovu člana 20, a za djecu na osnovu 
člana 21. Zakona. 

(3) Zahtjevi iz stava (2) ovog člana rješavaju se prema 
dokazima utvrđenim u čl. 35. ili 36. ovog pravilnika, što se 
određuje prema zakonskom osnovu po kojem se traži 
prestanak državljanstva. 

(4) Zahtjev za prestanak državljanstva Federacije po međuna-
rodnom sporazumu koji je zaključen prema članu 24. 
Zakona rješava se na način utvrđen u tom sporazumu. 

Član 69. 
(Rješavanje zahtjeva za prestanak državljanstva Federacije na 

osnovu otpusta i međunarodnog sporazuma) 
(1) U postupku rješavanja zahtjeva iz člana 68. ovog 

pravilnika, u obzir se uzimaju uvjeti iz člana 20., odnosno 
21. Zakona i dokazi utvrđeni u članu 35., odnosno članu 36. 
ovog pravilnika, na koje se odnosi zahtjev za prestanak 
državljanstva po osnovu otpusta, a za prestanak državljan-
stva po međunarodnom sporazumu, dokazi utvrđeni u 
sporazumu iz člana 24. Zakona. 

(2) U skladu s utvrđenim činjeničnim stanjem iz stava (1) ovog 
člana, Federalno ministarstvo donosi rješenje kojim zahtjev 
može biti uvažen ili odbijen, što zavisi od utvrđenog 
činjeničnog stanja i ispunjenja uvjeta utvrđenih u članu 20. 
ili članu 21., odnosno sporazumu iz člana 24. Zakona. 

(3) Rješenje iz stava (2) ovog člana je konačno i protiv njega se 
ne može izjaviti žalba, ali se može pokrenuti tužbom 
upravni spor kod Kantonalnog suda u Sarajevu, što je u 
skladu s odredbom člana 38. stav (2) Zakona. 

Član 70. 
(Dostavljanje rješenja matičnoj službi općine i grada radi upisa 

sticanja, odnosno prestanka državljanstva u matičnu knjigu 
rođenih) 

(1) Kada rješenje o sticanju državljanstva Federacije iz čl. 60. i 
62. ovog pravilnika postane pravosnažno, Federalno mini-
starstvo po službenoj dužnosti primjerak tog rješenja 
dostavlja matičnoj službi općine i grada prema mjestu 
prebivališta, odnosno boravišta lica na koja se rješenje 
odnosi radi upisa sticanja državljanstva. 

(2) Kada rješenje o prestanku državljanstva Federacije iz člana 
69. ovog pravilnika postane pravosnažno, Federalno mini-
starstvo po službenoj dužnosti primjerak tog rješenja 
dostavlja matičnoj službi općine i grada radi upisa 
prestanak državljanstva u matičnu knjigu rođenih, odnosno 
knjigu državljana za to lice. 

2. Rješenja o sticanju državljanstva koje donosi kantonalno 
ministarstvo 

Član 71. 
(Zahtjev za sticanje državljanstva Federacije iz nadležnosti 

kantonalnog ministarstva) 
(1) Zahtjev za sticanje državljanstva Federacije za lica iz člana 

27. stav (1) i člana 47. stav (1) Zakona podnosi se kanto-
nalnom ministarstvu prema mjestu prebivališta podnosioca 
zahtjeva u Federaciji, kako je utvrđeno u tim odredbama. 

(2) Stranka je dužna uz zahtjev iz stava (1) ovog člana priložiti 
dokaze utvrđene u članu 22., odnosno članu 23. ovog 
pravilnika, zavisno od toga po kojem se zakonskom osnovu 
traži sticanje državljanstva Federacije. 

(3) U rješavanju zahtjeva iz stava (1) ovog člana postupa se u 
skladu s odgovarajućim odredbama Zakona kojima su 
regulisana ta pitanja i odredbama člana 72. ovog pravilnika. 

(4) Zahtjev iz stava (1) ovog člana za sticanje državljanstva 
Federacije podnosi se na Obrascu broj 9. 

Član 72. 
(Rješavanje zahtjeva o sticanju državljanstva Federacije po 

osnovu člana 27. stav (1) i člana 47. stav (1) Zakona) 
(1) Kantonalno ministarstvo je dužno nakon provedenog 

postupka i utvrđenog činjeničnog stanja donijeti rješenje o 
sticanju državljanstva Federacije prema zahtjevu iz člana 
71. ovog pravilnika ili rješenje o odbijanju zahtjeva ako se 
utvrdi da nisu ispunjeni propisani uvjeti. 

(2) Činjenično stanje se utvrđuje na osnovu dokaza koji su 
predviđeni u članu 22., odnosno u članu 23. ovog pravilnika 
i uvjeta utvrđenih u članu 27. stav (1), odnosno članu 47. 
stav (1) i članu 32. stav (1) tačka b) Zakona, zavisno od 

zakonskog osnova koji je naveden u zahtjevu iz člana 71. 
ovog pravilnika koji je stranka podnijela. 

(3) U nedostatku određenih dokaza iz člana 22., odnosno 23. 
ovog pravilnika, ta činjenica se utvrđuje drugim dokazima 
koji su predviđeni Zakonom o upravnom postupku i odred-
bama tačke 25. Uputstva, kojima se može utvrditi ta činje-
nica, o čemu odlučuje službeno lice koje vodi postupak. 

(4) Protiv rješenja iz stava (1) ovog člana može se izjaviti žalba 
Federalnom ministarstvu u roku od 15 dana od dana prije-
ma rješenja, kako je utvrđeno u članu 38. stav (1) Zakona. 

(5) Rješenje doneseno po žalbi iz stava (4) ovog člana je 
konačno i protiv njega se ne može izjaviti žalba, ali se može 
pokrenuti upravni spor kod kantonalnog suda prema mjestu 
sjedišta prvostepenog organa, što je u skladu s odredbom 
člana 38. stav (2) Zakona. 

(6) Rješenje iz stava (1) ovog člana izrađuje se na Obrascu broj 
10 (za promjenu državljanstva) i Obrascu broj 11 (za 
sticanje državljanstva). 

Član 73. 
(Dostavljanje rješenja nadležnoj matičnoj službi općine i grada) 

(1) Kada je rješenje iz člana 72. ovog pravilnika, kojim je 
priznato pravo na sticanje državljanstva Federacije postalo 
pravosnažno, kantonalno ministarstvo po službenoj duž-
nosti to rješenje dostavlja nadležnoj matičnoj službi općine i 
grada koja vodi matične knjige u kojima podnosilac 
zahtjeva ima prebivalište radi upisa činjenice državljanstva 
u matičnu knjigu državljana, a po jedan primjerak tog 
rješenja dostavlja se i Federalnom ministarstvu i nadležnom 
organu Republike Srpske kod kojeg je to lice upisano u 
matičnu knjigu rođenih. To rješenje treba da sadrži klauzulu 
pravosnažnosti (datum pravosnažnosti). 

(2) Rješenje iz stava (1) ovog člana dostavlja se navedenim 
organima najkasnije u roku od pet dana od dana 
pravosnažnosti rješenja. 

3. Rješenja o sticanju državljanstva koja donosi matična 
služba općine i grada 

Član 74. 
(Zahtjev za sticanje državljanstva Federacije po kojem rješava 

služba za matične knjige općine i grad) 
(1) U skladu sa članom 57. tačka c) ovog pravilnika, matična 

služba općine i grada rješava po sljedećim zahtjevima i to; 
a) Zahtjev za sticanje državljanstva Federacije za djecu, 

koja su rođena na teritoriji Republike Srpske (člana 5. 
stav (1) tačka a) i stav (2) Zakona; 

b) Zahtjev za sticanje državljanstva za djecu koja su ro-
đena u inozemstvu, a čiji roditelji imaju državljanstvo 
Republike Srpske i prebivalište na teritoriji Federacije 
u momentu rođenja djeteta (član 26. Zakona); 

c) Zahtjev za naknadni upis državljanstva. 
(2) Zahtjev iz stava (1) ovog člana rješava se na sljedeći način: 

a) Zahtjev iz tačke a) iz stava (1) ovog člana rješava se 
prema odredbama čl. 75. i 76. ovog pravilnika, 

b) Zahtjev iz tačke b) iz stava (1) ovog člana, prema 
odredbama čl. 77. i 78 ovog pravilnika; 

c) Zahtjev iz tačke c) iz stava (1) ovog člana, prema 
odredbama čl. 48. do 56. ovog pravilnika. 

Član 75. 
(Zahtjev za sticanje državljanstva Federacije za djecu koja su 

rođena na teritoriji Republike Srpske) 
(1) Zahtjev za sticanje državljanstva Federacije za djecu koja 

su rođena na teritoriji Republike Srpske podnosi se 
matičnoj službi općine i grada čija nadležnost se utvrđuje 
prema odredbi člana 9. stav (3) ovog pravilnika. 

(2) Stranka je dužna uz zahtjev iz stava (1) ovog člana priložiti 
dokaze utvrđene u članu 15. stav (2) i članu 16., ovog 

pravilnika, zavisno od toga po kojem se zakonskom osnovu 
traži sticanje državljanstva Federacije. 

(3) U rješavanju zahtjeva iz stava (1) ovog člana, postupa se u 
skladu s odredbama Zakona kojima su regulisana ta pitanja 
i odredbama člana 76. ovog pravilnika. 

(4) Zahtjev iz stava (1) ovog člana za sticanje državljanstva 
Federacije podnosi se na Obrascu br. 1, koji je utvrđeni u 
članu 15. stav (2) ovog pravilnika. 

Član 76. 
(Rješavanje zahtjeva o sticanju državljanstva Federacije za djecu 

koja su rođena na teritoriji Republike Srpske) 
(1) Matična služba općine i grada je dužna nakon provedenog 

postupka i utvrđenog činjeničnog stanja donijeti rješenje o 
sticanju državljanstva Federacije prema zahtjevu iz člana 
75. ovog pravilnika ili rješenje o odbijanju zahtjeva ako se 
utvrdi da nisu ispunjeni propisani uvjeti. 

(2) Činjenično stanje se utvrđuje na osnovu dokaza koji su 
predviđeni u članu 15. stav (2) i članu 16. ovog pravilnika i 
uvjeta utvrđenih u članu 5. stav (1) tačka a) i stav (2) 
Zakona za djecu rođenu na teritoriji Republike Srpske, 
zavisno od zakonskog osnova koji je naveden u zahtjevu iz 
člana 75. ovog pravilnika koji je stranka podnijela. 

(3) U dispozitivu rješenja koje se odnosi na sticanje držav-
ljanstva Federacije za djecu rođena u Republici Srpskoj 
navodi se da dijete stiče državljanstvo Federacije i pravni 
osnov za sticanje državljanstva i podaci koji su upisuju i u 
rubrike Matične knjige državljana utvrđene Pravilnikom o 
obrascima matičnih knjiga, s tim da se ti podaci u dispo-
zitivu rješenja navode iz sadržaja dokaza koji se prilažu uz 
zahtjev. 

(4) Protiv rješenja iz stava (1) ovog člana može se izjaviti žalba 
Federalnom ministarstvu u roku od 15 dana od dana 
prijema rješenja, kako je utvrđeno u članu 38. stav (1) 
Zakona. 

(5) Rješenje doneseno po žalbi iz stava (4) ovog člana je 
konačno i protiv njega se ne može izjaviti žalba, ali se može 
pokrenuti upravni spor kod kantonalnog suda prema mjestu 
sjedišta prvostepenog organa, što je u skladu s odredbom 
člana 38. stav (2) Zakona. 

Član 77. 
(Zahtjev za sticanje državljanstva Federacije za djecu koja su 

rođena u inozemstvu, a čiji roditelji/roditelj imaju državljanstvo 
Republike Srpske i prebivalište na teritoriji Federacije u 

momentu rođenja djeteta 
(1) Zahtjev za sticanje državljanstva za djecu koja su rođena u 

inozemstvu,a čiji roditelji imaju državljanstvo Republike 
Srpske i prebivalište na teritoriji Federacije u momentu 
rođenja djeteta podnosi se matičnoj službi općine i grada 
čija nadležnost se utvrđuje prema odredbi člana 10. st. (2) i 
(3) ovog pravilnika. 

(2) Stranka je dužna uz zahtjev iz stava (1) ovog člana priložiti 
dokaze utvrđene u članu 21. ovog pravilnika, zavisno od 
zakonskog osnova navedenog u zahtjevu koji je stranka 
podnijela za sticanje državljanstva Federacije. 

(3) U rješavanju zahtjeva iz stava (1) ovog člana, postupa se u 
skladu s odredbama Zakona kojima su regulisana ta pitanja 
i odredbama člana 78. ovog pravilnika. 

(4) Zahtjev iz stava (1) ovog člana za sticanje državljanstva 
Federacije podnosi se na Obrascu broj 2. koji su utvrđeni u 
članu 21. ovog pravilnika. 

Član 78. 
(Rješavanje zahtjeva za sticanje državljanstva Federacije za djecu 

koja su rođena u inozemstvu, a čiji roditelji/roditelj imaju 
državljanstvo Republike Srpske i prebivalište na teritoriji 

Federacije u momentu rođenja djeteta) 
(1) Matična služba općine i grada je dužna nakon provedenog 

postupka i utvrđenog činjeničnog stanja donijeti rješenje o 
sticanju državljanstva Federacije prema zahtjevu iz člana 
77. ovog pravilnika ili rješenje o odbijanju zahtjeva ako se 
utvrdi da nisu ispunjeni propisani uvjeti. 

(2) Činjenično stanje se utvrđuje na osnovu dokaza koji su 
predviđeni za djecu koja su rođena u inozemstvu, a čiji 
roditelji imaju državljanstvo Republike Srpske i prebivalište 
na teritoriji Federacije utvrđuje se na osnovu dokaza koji su 
predviđeni u članu 21. ovog pravilnika i uvjeta utvrđenih u 
članu 26. Zakona. 

(3) U dispozitivu rješenja koje se odnosi na sticanje državljan-
stva Federacije za djecu rođena u inozemstvu, a čiji 
roditelji/roditelj imaju državljanstvo Republike Srpske i 
prebivalište na teritoriji Federacije u momentu rođenja 
djeteta navodi se da dijete stiče državljanstvo Federacije i 
pravni osnov sticanja državljanstva te da se odobrava upis 
djeteta u matičnu knjigu rođenih sa činjenicom državljan-
stva, s tim da se podaci o djetetu, njegovim roditeljima i 
drugi podaci u dispozitivu rješenja navode iz sadržaja 
inozemnog izvoda iz matične knjige rođenih za dijete i 
drugih dokaza koji se prilažu uz zahtjev. 

(4) Protiv rješenja iz stava (1) ovog člana može se izjaviti žalba 
Federalnom ministarstvu u roku od 15 dana od dana 
prijema rješenja, kako je utvrđeno u članu 38. stav (1) 
Zakona. 

(5) Rješenje doneseno po žalbi iz stava (4) ovog člana je 
konačno i protiv njega se ne može izjaviti žalba, ali se može 
pokrenuti upravni spor kod kantonalnog suda prema mjestu 
sjedišta prvostepenog organa, što je u skladu s odredbom 
člana 38. stav (2) Zakona. 

Član 79. 
(Postupanje matičara po rješenju koja donosi matična služba 

općine i grada) 
Kada nadležna matična služba općine i grada donese 

rješenje iz čl. 76. i 78. ovog pravilnika matičar je dužan izvršiti 
upis u matičnu knjigu rođenih, odnosno matičnu knjigu 
državljana, čija se nadležnost određuje u skladu sa članom 9. stav 
(3) i članom 10 st. (2) i (3) ovog pravilnika. 

V – EVIDENCIJE O STICANJU I PRESTANKU 
DRŽAVLJANSTVA FEDERACIJE I IZDATIM 
GARANCIJAMA O STICANJU DRŽAVLJANSTVA 
FEDERACIJE KOJE VODI FEDERALNO 
MINISTARSTVO 

Član 80. 
(Evidencije lica koje vodi Federalno ministarstvo) 

(1) Federalno ministarstvo u skladu sa članom 41. Zakona vodi 
evidencije o sticanju državljanstva Federacije za lica koja su 
državljanstvo Federacije stekla na osnovu rješenja 
Federalnog ministarstva, što se odnosi na sljedeće: 
a) lica koja su stekla državljanstvo Bosne i Hercegovine 

i državljanstvo Federacije po osnovu čl.: 8., 9., 10., 
11., 12. i 13. Zakona, 

b) lica koja su stekla državljanstvo Bosne i Hercegovine 
i državljanstvo Federacije po osnovu člana 15. 
Zakona, 

c) lica koja su stekla državljanstvo Federacije po osnovu 
člana 28. st.: (1), (2) i (5) Zakona i 

d) lica koja su stekla državljanstvo Bosne i Hercegovine 
i državljanstvo Federacije po osnovu člana 47. st. (3) i 
(4) Zakona. 

(2) Federalno ministarstvo vodi evidenciju o prestanku držav-
ljanstva Federacije po rješenju Federalnog ministarstva i to: 
a) za lica kojima je državljanstvo Bosne i Hercegovine i 

državljanstvo Federacije prestalo po osnovu otpusta iz 
čl. 20. i 21. Zakona i 

b) za lica kojima je državljanstvo Bosne i Hercegovine i 
državljanstvo Federacije prestalo po osnovu 
međunarodnog sporazuma iz člana 24. Zakona. 

(3) Federalno ministarstvo vodi i evidenciju o izdatim 
garancijama o sticanju državljanstva Bosne i Hercegovine i 
državljanstvo Federacije iz člana 39. ovog pravilnika. 

Član 81. 
(Knjiga evidencija) 

(1) Evidencije državljanstva Federacije iz člana 80. ovog 
pravilnika vode se u obliku knjige, koja je tvrdo ukoričena. 
Na vanjskoj strani prve korice mora biti naljepnica s 
ispisanim nazivom knjige i oznakom perioda za koji se ta 
knjiga vodi. Ako se vodi za više godina, na naljepnici će se 
napisati sve te godine. 

(2) Evidencije iz stava (1) ovog člana vode se i putem 
elektronske obrade podataka. 

(3) Uz knjigu evidencija iz stava (1) ovog člana vodi se i 
imenični registar. 

(4) Sadržaj knjige, kao i sadržaj imeničnog registra utvrđeni su 
na obrascima br.: 12., 13., 14., 15., 16., 17., 18., 19. i 20. 

VI – NADZOR NAD PRIMJENOM OVOG PRAVILNIKA 

Član 82. 
(Nadzor nad primjenom Pravilnika) 

U skladu sa članom 45. Zakona, nadzor nad primjenom 
ovog pravilnika vrši Federalno ministarstvo na način utvrđen u 
toj zakonskoj odredbi. 

VII – PRELAZNE I ZAVRŠNE ODREDBE 

Član 83. 
(Obrasci akata o sticanju i prestanku državljanstva) 

Obrasci akata br.: 1., 2., 3., 4., 5., 6., 7., 8., 9., 10., 11., 12., 
13., 14., 15.,16., 17., 18., 19. i 20. predviđeni ovim pravilnikom, 
nalaze se u prilogu pravilnika i njegov su sastavni dio. 

Član 84. 
(Rješavanje zahtjeva stranaka podnesenih do  

stupanja na snagu ovog pravilnika) 
Postupci za rješavanje sticanja, prestanka, promjene i 

naknadnog upisa državljanstva Federacije koji su pokrenuti a nisu 
okončani do dana stupanja na snagu ovog pravilnika okončat će 
se prema odredbama onog pravilnika koji je povoljniji za stranku, 
što je u skladu s odredbom člana 49. Zakona. 

Član 85. 
(Prestanak ranijeg pravilnika) 

Danom stupanja na snagu ovog pravilnika prestaje da važi 
Pravilnik o postupku sticanja i prestanka državljanstva Federacije 
Bosne i Hercegovine, promjeni entitetskog državljanstva i 
naknadnom upisu u matičnu knjigu rođenih ("Službene novine 
Federacije BiH", broj 108/12). 

Član 86. 
(Stupanje na snagu Pravilnika) 

Ovaj pravilnik stupa na snagu narednog dana od dana 
objavljivanja u "Službenim novinama Federacije BiH". 

Broj 01-03-02-2-63 
21. oktobra  2016. godine 

Sarajevo
Ministar 

Aljoša Čampara, s. r.

